
I. Умумий қоидалар
1. «Мадад Инвест Банк» хусусий акциядорлик тижорат банки таъсисчиларнинг 2015 йил 25 ноябрдаги № 1-сонли ва 2016 йил 15 январдаги № 2-сонли таъсисчилар умумий йиғилиши қарорларига биноан ташкил этилиб, унинг ташкилий ҳуқуқий мақоми акциядорлик жамияти деб белгиланган. (кейинги ўринларда Банк деб юритилади)
2. Банкнинг тўлиқ фирма номи:
       - ўзбек тилида (лотин алифбосида): «Madad Invest Bank» хususiy aksiyadorlik tijorat banki;
· ўзбек тилида (кирилл алифбосида): «Мадад Инвест Банк» хусусий акциядорлик тижорат банки;
·  рус тилида: Частный акционерно-коммерческий банк «Мадад Инвест Банк»;
· инглиз тилида: Private joint-stock commercial bank «Madad Invest Bank».
3. Банкнинг қисқартирилган фирма номи:
· ўзбек тилида (лотин алифбосида): «Madad Invest Bank» ХАТВ;
· ўзбек тилида (кирилл алифбосида): «Мадад Инвест Банк» ХАТБ;
· рус тилида: ЧАКБ «Мадад Инвест Банк»;
· инглиз тилида: PJSCB «Madad Invest Bank».
4. Банк манзили (почта манзили): 150100, Ўзбекистон Республикаси, Фарғона вилояти, Фарғона шаҳри, Мустақиллик кўчаси, 312-уй.
Банкнинг электрон почта манзили: infо@madadinvest.uz
Банкнинг веб-сайти: www.madadinvest.uz
5. Банк ўз фирма номини фақат ўзи қўллаш ҳуқуқига эга.
6. Банк ўзбек тилида ўзининг тўлиқ фирма номи акс эттирилган ва унинг манзили кўрсатилган юмалоқ муҳрига, ўз фирма номи ёзилган штамплари ва бланкаларига ҳамда Ўзбекистон Республикаси қонунчилигига биноан қайд қилинган товар белгисига эга.
7. Банк Ўзбекистон Республикасининг ягона банк тизимига киради ва ўз фаолиятида Ўзбекистон Республикаси Конституцияси, Ўзбекистон Республикаси Фуқаролик кодекси, Ўзбекистон Республикасининг «Банклар ва банк фаолияти тўғрисида», Ўзбекистон Республикасининг «Ўзбекистон Республикасининг Марказий банки тўғрисида», «Акциядорлик жамиятлари ва акциядорларнинг ҳуқуқларини ҳимоя қилиш тўғрисида», «Хусусий банк ва молия институтлари ҳамда улар фаолиятининг кафолатлари тўғрисида»ги Қонунлари, Ўзбекистон Республикаси Марказий банкининг бошқа меъёрий ҳужжатлари ҳамда мазкур уставга амал қилади.
8. Банк юридик шахс ҳисобланади ва ўзининг мустақил балансида ҳисобга олинадиган алоҳида мол-мулкка, шу жумладан ўзининг устав капиталига берилган мол-мулкка эга бўлади, ўз номидан мулкий ва шахсий номулкий ҳуқуқларни олиши ҳамда амалга ошириши, зиммасига мажбуриятлар олиши, судда даъвогар ва жавобгар бўлиши мумкин.
Банк қонунчиликда белгиланган тартибда Ўзбекистон Республикаси Марказий банкида рўйхатдан ўтган пайтдан бошлаб юридик шахс мақомига эга бўлади.
9. Ўзбекистон Республикаси қонунчилигига асосан банк капиталида иштирок этиши тақиқланмаган юридик ва (ёки) жисмоний шахслар банк акциядорлари (таъсисчилари) бўлиши мумкин.
10. Банк ўз акциядорларининг мажбуриятлари бўйича жавобгар ҳисобланмайди. Акциядорлар банкнинг мажбуриятлари юзасидан жавобгар бўлмайдилар ва унинг фаолияти билан боғлиқ зарарларни ўзларига тегишли акциялар қиймати доирасида тўлайдилар.
11. Банк давлат ва унинг органлари мажбуриятлари бўйича жавобгар бўлмайди, ҳудди шунингдек давлат ҳам банкнинг мажбуриятлари бўйича жавобгар бўлмайди, давлатнинг ўзи бундай мажбуриятларни ўз зиммасига олган ҳоллар бундан мустасно. Банк Ўзбекистон Республикаси Марказий банки мажбуриятлари юзасидан жавобгар эмас, унинг ўзи бундай мажбуриятларни ўз зиммасига олган ҳоллар бундан мустасно.
12. Банк ўз фаолиятини амалга ошириш учун Ўзбекистон Республикаси Марказий банки ҳамда бошқа банкларда ўзининг вакиллик ҳисобварақларини очади.
13. Банк Ўзбекистон Республикасининг амалдаги қонунлари талабларига биноан Ўзбекистон Республикаси ҳудудида ёки ундан ташқарида мустақил ёки бошқа юридик ва жисмоний шахслар билан биргаликда бошқа тижорат ва нотижорат ташкилотларда иштирок этиш ҳуқуқига эга.
14. Банк фаолияти муддати чекланмаган тарзда ташкил этилади ва ўз фаолиятини Ўзбекистон Республикаси Марказий банки томонидан банк амалиётларини амалга ошириш ҳуқуқи берилган лицензия асосида амалга оширади.
15. Банк қарорлар қабул қилишда давлат ҳукумати ва бошқаруви органларига қарам эмас, Ўзбекистон Республикасининг амалдаги қонунчилигида кўзда тутилган ҳоллар бундан мустасно.
II. Банк фаолиятининг мақсади ва турлари
16. Банк фаолиятининг асосий мақсадлари қуйидагилар:
· Ўзбекистон Республикаси иқтисодиётида инвестицион ва тижорат фаолиятининг ўсишига кўмаклашиш;
· хусусий ишбилармонлик шаклланиши ва ривожланишини қўллаб-қувватлаш;
· хусусий ва жалб қилинган маблағлардан фойдаланиб, даромад олиш.
17. Кўрсатилган мақсадларга эришиш учун банк қуйидаги асосий фаолият турларини амалга оширади:
· Ўзбекистон Республикаси миллий валютаси (сўм) ҳамда чет эл валюталарида юридик ва жисмоний шахсларнинг пул маблағларини жалб қилади;
· ўз мижозларининг ишлаб чиқариш, савдо ва бошқа фаолият билан боғлик, шу жумладан, норезидентлар билан ҳисоб-китобларини ташкил этади ва амалга оширади;
· мижозларининг ишлаб чиқариш, савдо ва бошқа фаолият билан боғлик операцияларини кредитлашни амалга оширади;
· ўзининг ва жалб қилинган маблағларни таваккалчилик асосида сармоя сифатида ишлатади;
· Ўзбекистон Республикаси Марказий банки томонидан берилган лицензия асосида барча банк хизматларини кўрсатади;
· амалдаги қонунчиликда кўзда тутилган тартиб ва ҳолларда қимматли қоғозлар бозорида профессионал фаолиятни амалга оширади;
· банк фаолияти соҳасида маслаҳат хизматлари кўрсатади;
· банк фаолиятининг Ўзбекистон Республикаси қонунчилиги томонидан тақиқланмаган бошқа турларини амалга оширади.
18. Банк бевосита ишлаб чиқариш, савдо ва суғурта фаолияти билан шуғулланиш ҳуқуқига эга эмас, Ўзбекистон Республикаси қонунчилигида кўзда тутилган ҳоллар бундан мустасно.
III. Банкнинг ҳуқуқ ва мажбуриятлари
19. Банк Ўзбекистон Республикаси қонунчилигига мувофиқ юридик шахснинг барча ҳуқуқларидан фойдаланади, шу жумладан, қуйидаги ҳуқуқларга эга:
· Ўзбекистон Республикаси ҳудудида ҳамда ундан ташқарида Ўзбекистон Республикаси қонунчилигига риоя қилган ҳолда ўз номидан битимлар тузиш ва бошқа операцияларни амалга ошириш;
· мулкий ва номулкий ҳуқуқларга эга бўлиш, мулкдор бўлиш, ижарага олиш, банк фаолияти учун зарур бўлган барча кўчар ва кўчмас мулк турларидан фойдаланиш ва уларни эркин ишлатиш;
· банк ривожланиши учун турли грант ва бошқа бепул бериладиган маблағларни пул ва натурал шаклларида олиш ва улардан эркин фойдаланиш;
· мижозлар билан келишилган битимларда кўзда тутилган тартибда кредит, маблағ қўйиш (депозитлар) юзасидан хизмат кўрсатиш учун фоиз ставкалари ва комиссион тўловларни белгилаш;
· амалдаги қонунчиликка мувофиқ бошқа банкларда, шу жумладан, чет эл банкларида миллий ва хорижий валюталарда ҳисобварақлар очиш;
· мажбуриятларини бажаришни таъминлаш бўйича миллий валютада ҳамда чет эл валютасида кафолат, гаров битимлари ва бошқа келишувларни тузиш, банк кафолатларини бериш ва қабул қилиш;
· амалдаги қонунчиликда белгиланган талабларга риоя қилган ҳолда акциядорлик жамияти ёки масъулияти чекланган жамият шаклидаги шўъба ва қарам хўжалик жамиятлари ҳамда нотижорат ташкилотларни ташкил этиш ёки уларнинг иштирокчиси, аъзоси сифатида қатнашиш;
· Ўзбекистон Республикаси Марказий банки рухсати билан хорижда шўъба банкларини очиш, банкларни тузишда иштирок этиш;
· Ўзбекистон Республикасида ва ундан ташқарида Ўзбекистон Республикаси қонунчилигида белгиланган тартибда филиал ва ваколатхоналар очиш;
· хайрия фаолияти билан шуғулланиш;
· кредит ажратилган юридик шахслардан белгиланган тартибда ҳисоботлар, баланслар ва уларнинг тўловга лаёқатлилиги ва берилаётган кредитларнинг таъминланганлигини тасдиқловчи ва бошқа ҳужжатларни талаб қилиш;
· кредит ажратишнинг дифференцияланган тартибини қўллаш;
- қарз олувчилардан белгиланган тартибда ажратилаётган кредитлар қайтарилишини кўчар ёки кўчмас мулк, шу жумладан қимматли қоғозлар, кафолатлар ва амалдаги қонунчилик ёки битимларда кўзда тутилган бошқа усулларда гаров билан таьминланишини талаб қилиш;
·  қарз олувчи томонидан битим бўйича мажбуриятлари бузилганида ҳамда бухгалтерия ҳисоботи бузиб кўрсатилган ёки бухгалтерия ҳисобини олиб боришдан бўйин товлаган ҳолларда Ўзбекистон Республикаси қонунчилигида белгиланган тартибда кредит ажратилишини тўхтатиш, ажратилган кредитлар ва бу кредитлар юзасидан фоизларни муддатидан олдин талаб қилиш ҳамда кредит қайтарилишини таъминотига қаратиш;
· хусусий ва жалб қилинган маблағлари иштирокида молиялаштирилиши назарда тутилаётган инвестицион ва бошқа лойиҳаларнинг мустақил экспертизасини талаб қилиш;
· битимлар асосида бошқа банкларнинг маблағларини депозитлар, кредитлар шаклида жалб қилиш ва жойлаштириш;
· ҳисоб - китобларни белгиланган тартибда Ўзбекистон Республикаси Марказий банкида очилган ҳисоб-китоб касса маркази ва вакиллик ҳисобварақлари орқали амалга ошириш;
· банк ходимларининг меҳнатига ҳақ тўлаш шакллари, тизимлари ва тартибини мустақил белгилаш, банк бошқаруви органлари томонидан тасдиқланган иш ҳақи ажратмалари меъёрлари доирасида банк ходимларининг иш ҳақларини белгилаш;
· Ўзбекистон Республикаси қонунчилигида кўзда тутилган бошқа ҳуқуқларни амалга ошириш.
20. Банк Ўзбекистон Республикаси қонунчилигига биноан бино ва омборларнинг қўриқланиши, пул маблағлари, бойликлар ва ускуналарнинг сақланишини таъминлайди.
21. Банкнинг мажбуриятлари:
· Ўзбекистон Республикаси қонунчилигига риоя қилиш;
· ўзига эгалик қилиш ва фойдаланиш учун берилган пул маблағлари ва бошқа бойликларнинг сақланишини таъминлаш;
· қонунчиликда кўзда тутилган тартиб ва ҳолларда ўз мижозлари, шу жумладан, вакил банкларнинг операциялари, ҳисобварақлари ва маблағ қўйилмаларини кафолатлаш;
· Ўзбекистон Республикаси Марказий банки ҳамда ҳалқаро банк амалиётида қабул қилинган меъёрий ҳужжатларда белгиланган шаклларда ҳисоб-китобларни амалга ошириш;
· белгиланган тартибда статистик, молиявий ва бухгалтерлик ҳисоботини олиб бориш ва кўрсатиш;
· Ўзбекистон Республикаси Марказий банки томонидан белгиланган иқтисодий меъёрларга оид талабларни бажариш;
· ўз капиталини қонунчилик томонидан белгиланган даражада сақлаб турилишини таъминлаш.
Банк амалдаги қонунчилик ва мазкур уставда белгиланган бошқа мажбуриятларни ҳам ўз зиммасига олади.
IV. Банк операциялари
22. Ўзбекистон Республикаси қонунчилигига биноан банк Ўзбекистон Республикаси Марказий банки томонидан берилган лицензияга кўра қуйидаги банк операцияларини амалга оширади:
- юридик ва жисмоний шахслардан омонатлар қабул қилиш ва қабул қилинган маблағлардан таваккал қилиб кредит бериш ёки инвестициялаш учун фойдаланиш; 
-  тўловларни амалга ошириш;
- кредитларнинг қайтарилиши, фоизлилиги ва муддатлилиги шарти билан ўз маблағлари ва жалб қилинган маблағлар ҳисобидан ўз номидан кредитлар бериш;
- жисмоний ва юридик шахсларнинг, шу жумладан, вакил банкларнинг ҳисобварақларини очиш ва юритиш, ҳисобварақлар бўйича ҳисоб-китоб қилиш;
- маблағ эгаси ёки маблағни тасарруф этувчи билан тузилган шартномага биноан пул маблағларини бошқариш;
- чет эл валютасини нақд пул ва нақд бўлмаган пул шаклларида белгиланган тартибда юридик ҳамда жисмоний шахслардан сотиб олиш ва уларга сотиш; 
- банк кафолатлари бериш;
- пул маблағлари, векселлар, тўлов ва ҳисоб-китоб ҳужжатларини инкассо қилиш; 
- учинчи шахслар номидан мажбуриятларнинг бажарилишини назарда тутувчи кафолатлар бериш;
- учинчи шахслардан мажбуриятларнинг бажарилишини талаб қилиш ҳуқуқини олиш;
- қимматли қоғозлар чиқариш, ҳарид қилиш, сотиш, ҳисобини юритиш ва уларни сақлаш, мижоз билан тузилган шартномага асосан қимматли қоғозларни бошқариш, қимматли қоғозлар билан бошқа операцияларни бажариш;
- банк фаолияти юзасидан маслаҳат ва ахборот хизмати кўрсатиш; 
- жисмоний ва юридик шахсларга ҳужжатлар ва бошқа бойликларни сақлаш учун махсус бинолар ёки улар ичидаги пўлат сандиқларни ижарага бериш; 
- молиявий лизинг;
- ҳалқаро банк амалиётига мувофиқ, лицензияда махсус кўрсатилган бошқа операцияларни амалга ошириш.
Ўзбекистон Республикаси Марказий банки томонидан берилган лицензия мавжуд бўлган ҳолда мазкур бандда келтирилган барча банк операциялари ва бошқа битимлар миллий валюта билан бир қаторда хорижий валюталарда ҳам амалга оширилиши мумкин.
23. Банк қимматли қоғозлар бозорида амалдаги қонунчилик ва Ўзбекистон Республикаси Марказий банки томонидан банк фаолиятини амалга ошириш учун берилган лицензияга биноан сармоя активларини бошқарувчи сармоя воситачиси ва сармоя маслаҳатчиси сифатида профессионал фаолиятини амалга ошириши мумкин. Айни пайтда банк томонидан қимматли қоғозлар бозорида профессионал фаолият кўрсатиш учун алоҳида лицензия олиш талаб қилинмайди.
V. Филиал ва ваколатхоналар
24. Ўзбекистон Республикаси Марказий банкининг олдиндан розилиги билан банк белгиланган тартибда Ўзбекистон Республикасида ва унинг ташқарисида юридик шахс ҳуқуқини бермаган ҳолда филиал ва ваколатхоналар очиш ҳуқуқига эга.
25. Филиал ва ваколатхоналар очиш банк кенгаши қарори асосида амалга оширилади. Уларга банк мулки берилади ва улар банк кенгаши томонидан тасдиқланган тартиб ва банк лицензиясига ҳамда банк томонидан берилган ваколатлар доирасида ўз фаолиятини олиб боради.
26. Филиал раҳбари ва ваколатхона раҳбари банк кенгашининг филиални ташкил этиш тўғрисидаги қарори асосида банк бошқаруви раисининг буйруғига биноан тайинланади ва банк томонидан белгиланган тартибда берилган ишончнома асосида иш олиб боради. Банк филиали раҳбарини тайинлаш Марказий банк розилиги билан амалга оширилади.
Банк филиали раҳбари ва ваколатхонаси раҳбари тайинланишидан олдин унинг номзоди банк бошқаруви томонидан тасдиқланиши шарт.
27.  Банк томонидан Ўзбекистон Республикаси ташқарисида филиаллар ташкил этилиши ва ваколатхоналар очилиши Ўзбекистон Республикасининг амалдаги қонунчилигида кўзда тутилган тартибда ва Ўзбекистон Республикасининг халқаро келишувида бошқа ҳоллар назарда тутилмаган бўлса, филиал ва ваколатхоналар жойлашган мамлакатнинг амалдаги қонунчилигида белгиланган тартибда амалга оширилади.
28.  Банк филиаллари банк балансига кирувчи алоҳида балансларга эга бўлади. Ваколатхоналар мулки банк балансида ҳисобга олинади.
29.  Филиал ва ваколатхоналар фаолияти бўйича жавобгарлик банк зиммасига юклатилади.
30. Ўзбекистон Республикаси ҳудудидаги банк филиаллари Ўзбекистон Республикаси Марказий банкида давлат рўйхатидан ўтган пайтидан бошлаб ўз фаолиятини юритиш ҳуқуқига эга бўлади.
VI. Устав капитали
31. Банкнинг устав капитали банк акциядорлари томонидан сотиб олинган акцияларнинг номинал қийматидан ташкил топган. Банкнинг устав капитали унинг мол-мулкининг ўз кредиторлари манфаатларини кафолатлайдиган даражадаги энг кам миқдорини белгилайди.
32.  Банкнинг устав капитали 15 300 000 000 (ўн беш миллиард уч юз миллион) сўмни ташкил этади ва ҳужжатсиз шаклда чиқарилган ҳар бири 5 000 (беш минг) сўм номинал қийматга эга бўлган 3 060 000 (уч миллион олтмиш минг) дона оддий акцияларга бўлинган.
33. Банк муассисларининг устав капиталидаги улуши қуйидагича:
	№
	Муассислар номи
	Устав капиталидаги умумий суммаси
	Устав капиталидаги улуши (%)
	Акция сони

	 
	Юридик шахслар
	 
	 
	 

	1
	«Қувасой таъмир қурилиш» МЧЖ
	    1 500 000,00   
	9,8%
	300 000   

	2
	«Fergana-vibropress-tensil» МЧЖ
	    1 225 000,00   
	8,0%
	245 000

	3
	«Жуйдам таъмирчи» МЧЖ
	    1 120 000,00   
	7,3%
	224 000

	4
	«Maxsus plast polimer» МЧЖ ҚК
	       752 000,00   
	4,9%
	150 400   

	5
	«Royal Dizayn Loyiha» МЧЖ
	       550 000,00   
	3,6%
	110 000   

	6
	Royal Thai Group Co., Ltd
	    2 350 000,00   
	15,4%
	470 000   

	 
	Юридик шахслар жами:
	    7 497 000,00   
	49,0%
	1 499 400

	 
	Жисмоний шахслар
	 
	 
	 

	7
	Аббосов Алишер Сулаймонович
	          54 000,00   
	0,4%
	10 800

	8
	Абдиламидов Ғайрат Хайитбоевич
	          51 000,00   
	0,3%
	10 200

	9
	Абдулвоҳидов Шавкатжон Абдуманопович
	          50 000,00   
	0,3%
	10 000

	10
	Абдуллаев Аброр Жумабоевич
	          53 000,00   
	0,3%
	10 600

	11
	Абдулҳамидов Баҳром Савритдин ўғли
	          51 000,00   
	0,3%
	10 200

	12
	Абдураимов Фарходжон Саид ўғли
	          54 000,00   
	0,4%
	10 800

	13
	Абдураимов Фурқатжон Саиджон ўғли
	          51 000,00   
	0,3%
	10 200

	14
	Абдурахимов Баҳодир                 Бахтиёржон ўғли
	          56 000,00   
	0,4%
	11 200

	15
	Акбаров Элёрбек Улукбекович
	          56 000,00   
	0,4%
	11 200

	16
	Арипов Камолджон Фазилович
	          52 000,00   
	0,3%
	10 400

	17
	Ахмедов Муроджон Мухторович
	          48 000,00   
	0,3%
	9 600

	18
	Ахмедов Мухтор Раимжонович
	          50 000,00   
	0,3%
	10 000

	19
	Ашуров Ўктамжон Носирович
	          52 000,00   
	0,3%
	10 400

	20
	Ашуров Холмат Носирович 
	          54 000,00   
	0,4%
	10800

	21
	Ашурова Раънохон Шокировна
	          49 000,00   
	0,3%
	9 800

	22
	Бадиева Чинара Сулаймановна
	          46 000,00   
	0,3%
	9 200

	23
	Бурхонов Зайнидин Нажмидинович
	          54 000,00   
	0,4%
	10 800

	24
	Бурхонов Шамсуддин Нахмиддин ўғли
	          51 000,00   
	0,3%
	10 200

	25
	Болтаев Шерзоджон Абдуманопович
	          54 000,00   
	0,4%
	10 800

	26
	Ғанижонов Ахроржон Рустам ўғли
	          50 000,00   
	0,3%
	10 000

	27
	Нурахунов Абдураҳим 
	          56 000,00   
	0,4%
	11 200

	28
	Ғиёсов Бахридин Мадаминович
	          54 000,00   
	0,4%
	10 800

	29
	Гуломов Мухиддинжон Мамаражабович
	          48 000,00   
	0,3%
	9 600

	30
	Джураев Азамат Алишерович
	          53 000,00   
	0,3%
	10 600

	31
	Джураев Неймат Шакирович
	          52 000,00   
	0,3%
	10 400

	32
	Ибрагимов Ихтиёр Бахтиёрович
	          55 000,00   
	0,4%
	11 000

	33
	Йўлдашев Баходир Шокиржонович
	          56 000,00   
	0,4%
	11 200

	34
	Йўлдашева Дилноза Исмоилжоновна
	          57 000,00   
	0,4%
	11 400

	35
	Йўлдашев Муминжон Шокиржонович
	     2 890 000,00   
	18,9%
	578 000

	36
	Йулдашев Муроджон Шокирович
	          53 000,00   
	0,3%
	10 600


	37
	Йўлдашев Мустафо Шокиржонович
	          58 000,00   
	0,4%
	11 600

	38
	Йўлдашев Мухторжон Шокиржонович
	          57 000,00   
	0,4%
	11 400

	39
	Йўлдошев Савридин Шокирович
	          56 000,00   
	0,4%
	11 200

	40
	Йўлдашев Шавкатжон Шокиржон ўғли
	          57 000,00   
	0,4%
	11 400

	41
	Йўлдашева Гулбахор Мавлонжоновна
	          56 000,00   
	0,4%
	11 200

	42
	Йўлдашева Гулхумор Файзуллаевна
	          57 000,00   
	0,4%
	11 400

	43
	Йулдашева Дилфуза Мухаматжоновна 
	          56 000,00   
	0,4%
	11 200

	44
	Йулдашева Любов Геннадевна 
	          55 000,00   
	0,4%
	11 000

	45
	Йўлдашева Муаззамхон                Бахтиёржон қизи
	          55 000,00   
	0,4%
	11 000

	46
	Йўлдошева Саодат Холматовна
	          52 000,00   
	0,3%
	10 400

	47
	Йўлдошев Мухаммаджон Азимжонович
	          48 000,00   
	0,3%
	9 600

	48
	Кадиркулов Давронбек Махмудович
	          50 000,00   
	0,3%
	10 000

	49
	Кадиркулов Сатарали Сулейманкулович
	          46 000,00   
	0,3%
	9 200

	50
	Кадиркулов Шерзод Сатаралиевич
	          51 000,00   
	0,3%
	10 200

	51
	Кадиркулова Шоҳистахон   Сатторалиевна   
	          49 000,00   
	0,3%
	9 800

	52
	Қадирқулова Содатхон
	          56 000,00   
	0,4%
	11 200

	53
	Кадиркулова Оминахон Сотволдиевна
	          46 000,00   
	0,3%
	9 200

	54
	Козубаев Шухратжон Марипжанович
	          42 000,00   
	0,3%
	8 400

	55
	Козубаева Раънохон Шахабидиновна
	          50 000,00   
	0,3%
	10 000

	56
	Мовлянов Бахтиёрджон Содикович
	          56 000,00   
	0,4%
	11 200

	57
	Мавлянов Бахромбек Бахтиёрджонович
	          48 000,00   
	0,3%
	9 600

	58
	Мамаризаев Умиджон Зулфиқоххорович
	          54 000,00   
	0,4%
	10 800

	59
	Махмудов Махмуджон Иброхимович
	          51 000,00   
	0,3%
	10 200

	60
	Машарипов Шерзод Муротжонович
	          46 000,00   
	0,3%
	9 200

	61
	Мирзаева Сурмахон Шокиржоновна
	          50 000,00   
	0,3%
	10 000

	62
	Мирзажонов Жахонгир Зокиржонович
	          51 000,00   
	0,3%
	10 200

	63
	Ниманов Равшанбек Авазович
	          47 000,00   
	0,3%
	9 400

	64
	Носиров Арслонбек Холмат ўғли
	          55 000,00   
	0,4%
	11 000

	65
	Носирова Хурсаной Холмат қизи
	          51 000,00   
	0,3%
	10 200

	66
	Нурахунов Бахтиёр Абдураимович
	          49 000,00   
	0,3%
	9 800

	67
	Нурахунов Дилмурод Нуманжонович
	          47 000,00   
	0,3%
	9 400

	68
	Нурахунов Саид Абдураимович
	          50 000,00   
	0,3%
	10 000

	69
	Нурохунов Шерзод Нўъмонжон ўғли
	          53 000,00   
	0,3%
	10 600

	70
	Обиджонов Асилжон Олимжон ўғли
	          51 000,00   
	0,3%
	10 200

	71
	Онорбоев Шавкатжон Шамсидинович
	          56 000,00   
	0,4%
	11 200

	72
	Парпибаев Шухрат Адилович
	          49 000,00   
	0,3%
	9 800

	73
	Рахмонов Акрамжон Райимжонович
	          52 000,00   
	0,3%
	10 400

	74
	Рахматов Вохиджон Обиджонович
	          51 000,00   
	0,3%
	10 200

	75
	Садиков Жахонгир Махкамович
	          48 000,00   
	0,3%
	9 600

	76
	Саидшоев Шоиржон Шодижонович
	          53 000,00   
	0,3%
	10 600

	77
	Сайдахмедов Мусожон Муҳаббатович
	          51 000,00   
	0,3%
	10 200

	78
	Сайидшоев Шукуржон Шодиевич
	          54 000,00   
	0,4%
	10 800

	79
	Солиев Рахмонали Шабунович
	          46 000,00   
	0,3%
	9 200

	80
	Сулаймонова Шахлохон               Сатторали қизи 
	          49 000,00   
	0,3%
	9 800

	81
	Умаров Азаматбек Садикович
	          45 000,00   
	0,3%
	9 000

	82
	Умаров Тоштемир
	          52 000,00   
	0,3%
	10 400

	83
	Урайимова Рузибу Хамдамовна 
	          49 000,00   
	0,3%
	9 800

	84
	Уринов Икромжон Сабирджонович
	          53 000,00   
	0,3%
	10 600

	85
	Уринов Сабирджан
	          54 000,00   
	0,4%
	10 800

	86
	Уринова Элмира Шавкатжоновна
	          50 000,00   
	0,3%
	10 000

	87
	Усманов Исмоилжон Имьяминович
	          49 000,00   
	0,3%
	9 800

	88
	Усманова Дилором Абдураимджановна
	          51 000,00   
	0,3%
	10 200

	89
	Усманов Бахтиёр Илхамович
	          54 000,00   
	0,4%
	10 800

	90
	Усмонов Ғуломжон Рахмоналиевич
	          54 000,00   
	0,4%
	10 800

	91
	Хакимов Кобил Адилович 
	          53 000,00   
	0,3%
	10 600

	92
	Хакимова Хамрожон Шокиржоновна
	          50 000,00   
	0,3%
	10 000

	93
	Хамзаев Элмуроджон Мухаммаджонович
	          52 000,00   
	0,3%
	10 400

	94
	Хошимов Тоир Олимович
	          50 000,00   
	0,3%
	10 000

	95
	Шодмонов Исломхон Султонхонович
	          52 000,00   
	0,3%
	10 400

	96
	Эркабоев Азизбек Акрамович
	          54 000,00   
	0,4%
	10 800

	97
	Юлдашев Ахмаджон Азимджанович
	          48 000,00   
	0,3%
	9 600

	98
	Юлдашев Шакир
	          58 000,00   
	0,4%
	11 600

	99
	Якубов Тулкун Комилович
	          50 000,00   
	0,3%
	10 000

	100
	Якубов Хабиб Эркинжонович
	          52 000,00   
	0,3%
	10 400

	101
	Якубов Шухратжон Тулкунович
	          50 000,00   
	0,3%
	10 000

	102
	Якубова Турдихон Хамрабаевна
	          48 000,00   
	0,3%
	9 600

	 
	Жисмоний шахслар жами
	     7 803 000,00   
	51,0%
	1 560 600

	 
	Ҳаммаси
	   15 300 000,00   
	100%
	3 060 000


34. Банкнинг устав капитали банк таъсисчилари ва акциядорлари томонидан фақат пул маблағлари билан тўланади.
35. Банкнинг устав капитали қўшимча акцияларни жойлаштириш йўли билан кўпайтирилиши мумкин.
36.   Банкнинг устав капитали акцияларнинг номинал қийматини камайтириш ёки акцияларнинг умумий сонини қисқартириш йўли билан, шу жумладан, акцияларнинг бир қисмини кейинчалик бекор қилган ҳолда Банк томонидан акцияларни олиш йўли билан камайтирилиши мумкин.
37.  Банк устав капиталини кўпайтириш ва камайтириш Ўзбекистон Республикасининг амалдаги қонунчилигига мувофиқ, белгиланган тартибда ва шартларда амалга оширилади.
VII. Банк акциялари
38. Банкнинг барча акциялари оддий акциялар ҳисобланади. Банкнинг барча акциялари ҳужжатсиз шаклда чиқарилади.
39. Банк оддий акцияларини жойлаштириши шарт ҳамда бир ёки бир нечта турдаги имтиёзли акцияларни жойлаштириш ҳуқуқига эга. Жойлаштирилган имтиёзли акцияларнинг номинал қиймати банк устав капиталининг 20 фоизидан ошмаслиги лозим.
40. Бир дона оддий акциянинг номинал қиймати 5 000 (беш минг) сўмни ташкил этади.
41. Бир оддий акция бир овоз билан акциядорга акциядорларнинг умумий йиғилишида мазкур йиғилиш ваколатига кирадиган барча масалалар бўйича овоз бериш ҳуқуқини беради.
42. Банк акцияларни қўшимча равишда мазкур уставда белгиланган эълон қилинган акциялар сони доирасида жойлаштириш ҳуқуқига эга. Акс ҳолда мазкур уставга чиқарилиши мумкин бўлган эълон қилинган акцияларнинг янги миқдорини белгилаш тўғрисида тегишли ўзгартиришлар киритилади.
43. Банк уставига банкнинг эълон қилинган акциялари ҳақида ушбу уставда назарда тутилган қоидалар билан боғлик ўзгартиришлар ва қўшимчалар киритиш тўғрисидаги қарор акциядорларнинг умумий йиғилишида бу йиғилишда қатнашаётган акциядорлар овозининг тўртдан уч қисмидан иборат кўпчилик овози билан қабул қилинади.
44. Банк томонидан муайян турдаги акцияларга айирбошланадиган қимматли қоғозларни жойлаштиришда бу турдаги эълон қилинган акциялар миқдори бу қимматли қоғозлар муомаласи муддати мобайнида айирбошлаш учун зарур миқдоридан кам бўлмаслиги лозим.
45. Банк қимматли қоғозлар эгаларининг розилигисиз банк томонидан жойлаштирилган қимматли қоғозларга айирбошланиши мумкин бўлган акциялар берадиган ҳуқуқларни чеклаш бўйича қарор қабул қилиш ҳуқуқига эга эмас.
46. Оддий акцияларни имтиёзли акциялар, облигациялар ва бошқа қимматли қоғозларга айирбошланиши мумкин эмас.
VIII. Акциядорларнинг ҳуқуқ ва мажбуриятлари
47. Акциядорлар қуйидаги ҳуқуқларга эга:
·  банкнинг акциядорлари реестрига киритилиш;
·  ўзи ҳақида депозитарийдаги депо ҳисобварағидан кўчирма олиш;
·  банк фойдасининг бир қисмини дивидендлар тарзида олиш;
· банк тугатилган тақдирда ўзларига тегишли улушга мувофиқ мол-мулкнинг бир қисмини олиш;
· акциядорларнинг умумий йиғилишларида овоз бериш орқали банкни бошқаришда иштирок этиш;
· банк уставига мувофиқ эмитентнинг молия-хўжалик фаолияти натижалари тўғрисида тўлиқ ва тўғри ахборот олиш;

· олинган дивидендини эркин тасарруф этиш;
·  қимматли қоғозлар бозорини тартибга солиш бўйича ваколатли давлат органида, шунингдек, судда ўз ҳуқуқларини ҳимоя қилиш; 
· ўзига етказилган зарарнинг ўрни қопланишини белгиланган тартибда талаб қилиш; 
· ўз манфаатларини ифодалаш ва ҳимоя қилиш мақсадида уюшмалар ва бошқа нодавлат нотижорат ташкилотларига бирлашиш;
· қимматли қоғозлар сотиб олиш вақтида зарар кўриш ва (ёки) фойданинг бир қисмини йўқотиш эҳтимоли билан боғлик таваккалчиликни суғурталаш ҳуқуқига эга.
·  қонун ҳужжатларида ва Банк уставида назарда тутилган бошқа ҳуқуқларга ҳам эга бўладилар.
48. Банкнинг ҳар бир оддий акцияси унинг эгаси бўлган акциядорга бир хил ҳажмда ҳуқуқлар беради. Оддий акцияларнинг эгалари бўлган акциядорлар ушбу уставга мувофиқ акциядорлар умумий йиғилишида мазкур йиғилиш ваколатига кирадиган барча масалалар бўйича овоз бериш ҳуқуқи билан иштирок этишлари мумкин, шунингдек дивидендлар олиш, банк тугатилган тақдирда эса, банк мол-мулкининг бир қисмини олиш ҳуқуқига эгадирлар.
49.  Банк овоз берувчи акцияларининг ҳаммаси бўлиб камида бир фоизига эга бўлган акциядорлари (акциядори) банкнинг молия йили тугаганидан кейин узоғи билан 30 кун ичида акциядорларнинг йиллик умумий йиғилиши кун тартибига масалалар киритишга ҳамда банк кенгаши ва банк тафтиш комиссиясига (тафтишчилигига) бу органнинг миқдор таркибидан ошмайдиган тарзда номзодларни таклиф этиш ҳуқуқига эга.

50.  Ўзбекистон Республикасининг амалдаги қонунчилигига мувофиқ банк овоз берувчи акцияларининг камида беш фоизига эга бўлган акциядор (акциядорлар) банк кенгашидан банк акциядорларининг навбатдан ташқари умумий йиғилиши ўтказилишини талаб қилиш, бу ҳол рад этилганда эса бундай йиғилишни чақириш ҳуқуқига эга.

51.  Банк ёки у жойлаштирган акцияларнинг ҳаммаси бўлиб камида бир фоизига эга бўлган акциядор (акциядорлар) банкка етказилган зарарнинг ўрнини қоплашни даъво қилиб банк кенгаши аъзоси, яккабошчилик асосидаги ижроия органи, коллегиал ижроия органи (бошқарув) аъзоси, шунингдек бошқарувчи устидан судга мурожаат қилишга ҳақлидир.
52.  Акциядорларнинг умумий йиғилишида иштирок этиш ҳуқуқи шахсан акциядор томонидан ёки унинг вакили орқали амалга оширилади.
53.  Акциядор акциядорларнинг умумий йиғилишидаги ўз вакилини исталган вақтда алмаштиришга ёки йиғилишда шахсан ўзи иштирок этишга ҳақлидир.

54.  Акциядорнинг вакили акциядорларнинг умумий йиғилишида ёзма ишончнома асосида иш кўради. Овоз беришга доир ишончномада ваколат берган ва вакил қилинган шахслар тўғрисидаги маълумотлар (исми ёки номи, турар жойи ёки жойлашган манзили, паспорт маълумотлари) акс эттирилган бўлиши лозим. Жисмоний шахс номидан берилган овоз беришга доир ишончнома нотариал тасдиқланган бўлиши керак. Юридик шахс номидан овоз беришга доир ишончнома унинг раҳбари имзоси ва ушбу юридик шахснинг муҳри билан тасдиқланган ҳолда берилади.

55.  Агар банк акцияси бир неча шахсларнинг умумий улушли мулки бўлса, акциядорларнинг умумий йиғилишида овоз бериш ваколати уларнинг хоҳишига кўра умумий улушли қатнашчиларидан бири ёки уларнинг умумий вакили томонидан амалга оширилади. Кўрсатиб ўтилган ҳар бир шахснинг ваколатлари тегишли тарзда расмийлаштирилиши керак. 

56.  Овоз берувчи акцияларнинг эгалари бўлган акциядорлар:

· Банкни қайта ташкил этиш тўғрисида;

· жойлаштирилган акцияларни йириклаштириш ҳақида;
· акциядорларнинг умумий йиғилиши томонидан қабул қилинган қарорга биноан Банк томонидан мол-мулкни олиш ёки бошқа шахсга бериш билан боғлиқ йирик битим тузиш  тўғрисида;
·  Банкнинг уставига овоз берувчи акциялар эгалари бўлган акциядорларнинг ҳуқуқларини чекловчи ўзгартириш ва қўшимчалар киритиш ёки янги таҳрирдаги уставни тасдиқлаш тўғрисида акциядорларнинг умумий йиғилиши томонидан қарорлар қабул қилишда, агар улар қарши овоз берган бўлса ёхуд овоз беришда узрли сабабларга кўра иштирок этмаган бўлса, ўзларига тегишли акцияларнинг ҳаммаси ёки бир қисми банк томонидан қайтариб сотиб олинишини талаб қилишга ҳақлидирлар
57. Ўзларига тегишли акцияларни Банкнинг қайтариб сотиб олишини талаб қилиш ҳуқуқига эга бўлган акциядорлар рўйхати овоз бериш натижасида акцияларни қайтариб сотиб олишни талаб қилиш ҳуқуқи вужудга келиши мумкин бўлган масалалар кун тартибига киритилган умумий йиғилишда қатнашиш ҳуқуқига эга бўлган банк акциядорлари реестрининг маълумотлари асосида тузилади.

Банк томондан акцияларни қайтариб сотиб олиш ушбу акцияларнинг бозор қиймати бўйича амалга оширилади, бу қиймат Банкнинг акцияларни баҳолашни ва қайтариб сотиб олишни талаб қилиш ҳуқуқи юзага келишига сабаб бўладиган ҳаракати натижасида қийматнинг ўзгариши ҳисобга олинмаган ҳолда аниқланади.

58. Акциядорларнинг ўзларига тегишли акцияларнинг банк томонидан қайтариб сотиб олинишини талаб қилиш ҳуқуқи Ўзбекистон Республикасининг амалдаги қонунчилигига асосан амалга оширилади.

59. Акциядорларнинг мажбуриятлари қуйидагилардан иборат:
· акцияларни ўз муддатида, акцияларни чиқариш тўғрисида қарорда кўзда тутилган усуллар билан тўлаш;
· Ўзбекистон Республикасининг амалдаги қонунчилиги ва мазкур устав талабларини бажариш;
· Банк фаолиятига алоқадор маълумотларни, шу жумладан банк акциядорлари таркибидан чиққандан сўнг 3 (уч) йил мобайнида сир сақлаш;
· ўзига тегишли маълумотлар ўзгарганда акциялари бўйича ҳуқуқларини ҳисобга олиш хизматлари кўрсатувчи депозитарийга ўз вақтида ахборот бериш. Ўзига тегишли маълумотлардаги ўзгаришлар ҳақида ўз вақтида хабар бермаган ҳолларда рўйхатга олувчи вазифаларини бажарувчи қимматли қоғозлар Марказий депозитарийси ва ўзининг акциялари бўйича ҳуқуқларини ҳисобга олиш хизматлари кўрсатувчи депозитарий акциядорга етказилган зарарлар учун жавобгар бўлмайди.
· Ўзбекистон Республикасининг амалдаги қонунчилиги ва мазкур уставда кўзда тутилган бошқа мажбуриятларни амалга ошириш.
IX. Банк облигациялари ва бошқа эмиссиявий қимматли қоғозлари

60. Банк Ўзбекистон Республикаси қонунчилигига биноан облигация ва бошқа эмиссиявий қимматли қоғозларини жойлаштириш ҳуқуқига эга.
61. Банк томонидан облигация ва бошқа эмиссиявий қимматли қоғозларини жойлаштириш банк кенгаши қарорига мувофиқ амалга оширилади. Облигацияларни чиқариш тўғрисидаги қарорда облигацияларни жойлаштириш тартиби, шартлари ва муддатлари, уларни тўлашнинг шакли ва бошқа шартлари, агар облигацияларни чиқариш қўшимча кафолат, банк кафолати ёки қонунчиликда назарда тутилган бошқа усуллар билан таъминланган бўлса, қўшимча таъминот берган шахс тўғрисидаги ва таъминлаш шартлари ҳамда Ўзбекистон Республикаси қонунчилигида белгиланган бошқа маълумотлар кўрсатилади.
62. Банк томонидан облигация ва бошқа эмиссиявий қимматли қоғозларни чиқариш тартиби ва шартлари Ўзбекистон Республикасининг амалдаги қонунчилигига кўра белгиланади.
63. Устав капиталини тўлдириш ёки банкнинг молиявий-хўжалик фаолияти билан боғлиқ зарарларни қоплаш учун облигациялар чиқаришга йўл қўйилмайди.

64. Банк томонидан чиқарилган барча облигацияларнинг номинал қиймати ўз капиталининг миқдоридан ошмаслиги керак.

65. Облигация унинг олинган вақтидан қатъи назар, бир чиқарилиш ичида ҳуқуқларни амалга оширишда тенг ҳажмлар ва муддатларга эга.
66. Банк ўзининг муайян мулки кафолати билан таъминланган ёки қўшимча таъминотга эга облигацияларни ва таъминланмаган облигацияларни чиқариш ҳуқуқига эга.
67. Банк Ўзбекистон Республикасининг қимматли қоғозлар бозори тўғрисидаги қонунчиликда белгиланган облигациялар ва банк акцияларига айирбошланадиган бошқа қимматли қоғозларни жойлаштириш ҳуқуқига эга. Облигациялар ва бошқа акцияларга айрибошланадиган қимматли қоғозларни жойлаштириш банк кенгашининг барча аъзолари томонидан бир овоздан қабул қилинадиган қарорига кўра амалга оширилади.
68. Банк маълум турдаги эълон қилинган акциялари миқдори бундай қимматли қоғозлар сотиб олиш ҳуқуқини берадиган бу турдаги акциялар миқдоридан кам бўлса, банк акцияларига айирбошланадиган облигациялар ва бошқа қимматли қоғозларни жойлаштириш ҳуқуқига эга эмас.
X. Банк томонидан акция ва бошқа эмиссиявий 
қимматли қоғозларнинг жойлаштирилиши
69. Банк Ўзбекистон Республикасининг қимматли қоғозлар бозори тўғрисидаги қонунчилигида белгиланган талабларга биноан обуна бўлиш ва айирбошлаш орқали қўшимча акциялар ва бошқа эмиссиявий қимматли қоғозларни жойлаштиришни амалга ошириш ҳуқуқига эга.
70. Акциялар ва бошқа эмиссиявий қимматли қоғозлар учун тўлов фақат пул маблағлари билан амалга оширилади.
71. Акцияларни жойлаштириш, шу жумладан акциядорлар ўртасида жойлаштириш тўғрисида қарор қабул қилишда акцияларни жойлаштириш (қимматли қоғозларнинг биржа бозорига ва уюшган биржадан ташқари бозорига чиқариш) нархи Банк кенгаши томонидан қимматли қоғозлар савдоси ташкилотчиларининг савдо майдончаларида вужудга келаётган нархлар конъюнктурасидан келиб чиққан ҳолда белгиланади.
Банкнинг қўшимча акциялари ва бошқа қимматли қоғозларини жойлаштириш пайтида уларга ҳақ тўлаш уларни чиқариш тўғрисидаги қарорда белгиланганидан кам бўлмаган нарх бўйича амалга оширилади.
72. Банк қуйидаги ҳолларда акциялар ва бошқа эмиссиявий қимматли қоғозларни жойлаштириш ҳуқуқига эга:


- қимматли қоғозларни оммавий жойлаштириш (рекламадан фойдаланиб сони чекланмаган сармоядорлар ўртасида очиқ обуна), бунда акциялар очиқ обунаси фақат қимматли қоғозларнинг биржа бозорида ва уюшган биржадан ташқари бозорида ўтказилади;


- банкнинг акцияларга айрибошланадиган бошқа эмиссиявий қимматли қоғозларини акцияларга айрибошлаш.

73. Акцияларга айрибошланадиган акциялар ва бошқа эмиссиявий қимматли қоғозларни жойлаштириш тартиби банк кенгаши томонидан белгиланади.
74. Банкнинг акциялар ва бошқа эмиссиявий қимматли қоғозларни ёпиқ обуна бўйича жойлаштириш тўғрисидаги қарори банк кенгашида якдиллик билан қабул қилинади.
75. Банк томонидан қўшимча акциялар мазкур уставда белгиланган эълон қилинган акциялар сони доирасидагина жойлаштирилиши мумкин.

76. Банк қўшимча акцияларнинг мазкур уставда эълон қилинган акциялар учун белгиланмаган турларини жойлаштириш тўғрисида қарор қабул қилиш ҳуқуқига эга эмас.
77. Банкнинг қўшимча акцияларини эълон қилинган акцияларнинг банк томонидан жойлаштирилган эмиссиявий қимматли қоғозларини бу акцияларга айирбошлаш учун зарур миқдори чегараларида жойлаштириш фақатгина шундай айирбошлаш йўли билан амалга оширилади.
78. Банк томонидан муайян турдаги акцияларга айирбошланадиган қимматли қоғозлар жойлаштирилганда бу турдаги эълон қилинган акцияларнинг миқдори мазкур қимматли қоғозларни муомалада бўлиш муддати мобайнида айирбошлаш учун зарур бўлган миқдоридан кам бўлмаслиги лозим.
79. Банк томонидан қўшимча акцияларни уларга акцияларга айирбошланадиган қимматли қоғозларни айирбошлаш орқали жойлаштирилиши банк кенгашининг акцияларга айирбошланадиган шундай қимматли қоғозларни жойлаштириш тўғрисидаги қарорида белгиланган тартибда амалга оширилади.
80. Банкнинг обуна орқали жойлаштириладиган қўшимча акция ва бошқа қимматли қоғозлари улар тўлиқ тўлангандагина амалга оширилади.
81. Банк акциядори, бошқа акциядорлар ва банкнинг розилигисиз унга тегишли акцияларни сотиш ёки уларга бўлган ҳуқуқини бошқача тарзда бировга бериши мумкин.
82. Ўзбекистон Республикасининг амалдаги қонунчилигида белгиланган ҳолларда банк акцияларини сотиб олиш учун сармоядорлар (акциядорлар) Ўзбекистон Республикаси Марказий банкининг мазкур банк акцияларига эгалик қилишга олдиндан розилигини олиши лозим.
83. Сотиш ва сотиб олиш ҳамда банк акцияларига эгалик қилиш ҳуқуқини кўзда тутадиган бошқа битимларни амалга ошириш ва қайд қилиш Ўзбекистон Республикасининг амалдаги қонунчилигида белгиланган талабларга биноан амалга оширилади.
84. Банк Марказий банкнинг олдиндан розилиги билан жойлаштирилган акцияларини кейинчалик қайта сотиш мақсадида сотиб олиш ҳуқуқига эга. Банк тасарруфига ўтган акциялар овоз бериш ҳуқуқини бермайди, овозларни санаб чиқишда ҳисобга олинмайди, улар бўйича дивидендлар ҳисоблаб чиқарилмайди. Бундай акциялар тасарруфига ўттан пайтдан эътиборан бир йилдан кечиктирмай реализация қилиниши керак.
85. Акцияларни сотиб олиш тўғрисидаги қарорда сотиб олинадиган акцияларнинг турлари банк сотиб оладиган ҳар бир турдаги акциянинг сони, сотиб олиш нархи, акциялар ҳақини тўлаш шакли ва муддати, шунингдек акциялар қанча муддатда сотиб олиниши белгилаб қўйилиши лозим.
86. Акцияларни сотиб олиш вақтида уларга пул билан ҳақ тўланади. Акцияларни сотиб олиш муддати 10 кундан кам бўлмаслиги керак. Банк томонидан оддий акцияларни сотиб олиш нархи бозор баҳосига мувофиқ белгиланади.
87. Сотиб олиш тўғрисида қарор қабул қилинган муайян турлардаги акцияларнинг эгаси бўлмиш ҳар бир акциядор кўрсатиб ўтилган акцияларни сотишга ҳақлидир, банк эса уларни сотиб олиши шарт. Агар банкнинг сотиб олиши тўғрисида ариза тушган акцияларнинг умумий сони (яъни муомалада қолган акцияларнинг номинал баҳоси устав капиталининг минимал миқдоридан паст бўлса) банк сотиб олиши мумкин бўлган акцияларнинг сонидан ортиб кетса, акциядорлардан аризада кўрсатилган талабларга мутаносиб равишда акциялар сотиб олинади.
88. Акциялар сотиб олинадиган муддат бошланишига кечи билан 10 кун қолганда банк муайян турдаги акцияларнинг эгалари бўлган акциядорларни банк томонидан акциялар олиниши тўғрисида оммавий ахборот воситаларида эълон қилиш ва ўз расмий веб-сайтида жойлаштириш орқали хабардор этиши шарт. Хабарномада ушбу уставнинг 85-бандида кўрсатиб ўтилган маълумотлар бўлиши лозим.
89. Банк томонидан жойлаштирилган акция ва бошқа эмиссиявий қимматли қоғозларни сотиб олиш тўғрисидаги қарор банк кенгаши томонидан қабул қилинади, «Акциядорлик жамиятлари ва акциядорларнинг ҳуқуқларини ҳимоя қилиш тўғрисида»ги Қонуннинг 19-моддаси 2-қисмида кўзда тутилган ҳол бундан мустасно. 
90. Банк қуйидаги ҳолларда ўзи томондан жойлаштирилган оддий акцияларни сотиб олиш ҳуқуқига эга эмас:
·  Банкнинг бутун устав капитали батамом тўлангунга қадар;
·  агар оддий акцияларни сотиб олиш вақтига келиб банкда банкротлик белгилари бўлса ёки бундай белгилар у акцияларни сотиб олганлиги натижасида пайдо бўлса;
·  агар оддий акцияларни сотиб олиш вақтига келиб банкка қарашли соф активларнинг қиймати унинг устав капиталидан, захира фондидан ва жойлаштирилган имтиёзли акцияларнинг уставда белгиланган тугатиш қийматининг номинал қийматидан ортиқ қисмидан кам бўлса ёхуд акцияларни сотиб олиш натижасида уларнинг миқдоридан камайиб кетса, оддий акцияларни сотиб олишга ҳақли эмас.
·  Марказий банкнинг олдиндан рухсатисиз.
«Акциядорлик жамиятлари ва акциядорларнинг ҳуқуқларини ҳимоя қилиш тўғрисида»ги Қонуннинг 38-моддасига мувофиқ қайтариб сотиб олиш тўғрисида талаб қўйилган ҳамма акциялар қайтариб сотиб олинмагунча банк жойлаштирилган акцияларни сотиб олишга ҳақли эмас.

91. Акциядорлар умумий йиғилишининг қарорига мувофиқ банк жойлаштирилган акцияларни майдалаш ҳуқуқига эга бўлиб, бунинг натижасида банкнинг бир акцияси худди шу турдаги икки ёки ундан ортиқ акцияга айирбошланади. Бунда банк уставига банкнинг эълон қилинган акциялари номинал қиймати ва сонига доир тегишли ўзгартиришлар киритилади.

XI. Фойдани тақсимлаш, зарарни қоплаш, 

захира ва бошқа фондлар тузиш
92.  Банк соф фойдани тақсимлаш бўйича тўлиқ хўжалик мустақиллигига эга.

93.  Банкнинг баланс ва соф фойдаси Ўзбекистон Республикаси қонунчилигида кўзда тутилган тартибда аниқланади. Баланс фойдасидан тегишли солиқлар, бюджет ва бюджетдан ташқари фондларга бошқа мажбурий тўловлар амалга оширилади. Банкнинг соф фойдаси (солиқларни тўлагандан сўнг) банк ихтиёрида қолади ва акциядорларнинг умумий йиғилиши қарорига кўра захираларга ўтказилади, банкнинг бошқа фондларини шакллантиришга йўналтирилади ёки дивидендлар кўринишида акциядорлар ўртасида тақсимланади. Ўзбекистон Республикасининг амалдаги қонунчилигига биноан бошқа мақсадларда ишлатилади.
Фойдани тақсимлаш тартиби, захира ва бошқа фондларни шакллантириш меъёрлари, дивидендларни тўлаш акциядорларнинг умумий йиғилиши томонидан тасдиқланади. Банк кенгаши банкнинг захира ва бошқа фондларидан фойдаланиш тартибини белгилайди.

94.  Дивидендлар фойданинг солиқлар ва мажбурий тўловлар тўланганидан, қайта инвестиция амалга оширилганидан сўнг банк ихтиёрида қоладиган, акциядорлар ўртасида тақсимланиши керак бўлган қисми.

95.  Банк молиявий йилнинг биринчи чораги, ярим йиллиги, тўққиз ойи натижаларига кўра ва (ёки) молиявий йил натижаларига кўра жойлаштирилган акциялар бўйича дивидендлар тўлаш тўғрисида қарор қабул қилишга (эълон қилишга) ҳақлидир.
Жамиятнинг молиявий йилнинг биринчи чораги, ярим йиллиги ва тўққиз ойи натижаларига кўра дивидендлар тўлаш тўғрисидаги қарори тегишли давр тугаганидан кейин уч ой ичида қабул қилиниши мумкин.

Банк акцияларнинг ҳар бир тури бўйича эълон қилинган дивидендларни тўлаши шарт. Дивиденд акциядорлар ўртасида уларга тегишли акцияларнинг сони ва турига мутаносиб равишда тақсимланади.

96.  Дивидендлар банк тасарруфида қоладиган соф фойдадан ва (ёки) ўтган йилнинг тақсимланмаган фойдасидан тўланади.

97.  Акцияларнинг ҳар бир тури бўйича дивидендлар (йилнинг ҳар бир чораги, ярим йиллиги, йиллиги бўйича) тўлаш, дивиденднинг миқдори хамда уни тўлаш шакли ва тартиби тўғрисидаги қарор банк кенгашининг тавсиясига кўра, молиявий ҳисоботнинг ишончлилиги ҳақида аудиторлик хулосаси мавжуд бўлган тақдирда, молиявий ҳисобот маълумотлари асосида акциядорлар умумий йиғилиши томонидан қабул қилинади. Дивидендларнинг миқдори банк кенгаши тавсия этган миқдордан кўп бўлиши мумкин эмас.
98.  Акциядорларнинг умумий йиғилиши акцияларнинг муайян турлари бўйича дивидендлар тўламаслик тўғрисида, шунингдек банк уставида дивиденд миқдори белгилаб қўйилган имтиёзли акциялар бўйича тўлиқ бўлмаган миқдорда дивидендлар тўлаш ҳақида қарор қабул қилиш ҳуқуқига эга.

99.  Дивидендлар тўлаш тўғрисидаги қарорда дивидендлар тўлаш бошланадиган ва тугайдиган саналар кўрсатилган бўлиши лозим.

100.  Дивидендлар тўлаш муддати ва тартиби акциядорларнинг умумий йиғилиши қарори билан белгиланади. Дивидендлар тўлаш муддати шундай қарор қабул қилинган кундан эътиборан 60 кундан кеч бўлмаслиги керак.

101.  Эгаси ёки унинг қонуний ҳуқуқий вориси ёхуд меросхўри томонидан уч йил ичида талаб қилиб олинмаган дивиденд акциядорларнинг умумий йиғилиши қарорига кўра банк ихтиёрида қолади.

102. Дивидендларни эълон қилиш тўғрисида қарор қабул қилинган акциядорларнинг умумий йиғилишини ўтказиш учун шакллантирилган банк акциядорлари реестрида қайд этилган акциядорлар дивиденд олиш ҳуқуқига эга.

103. Банк қуйидаги акциялар бўйича дивидендлар тўлаш тўғрисидаги қарор (эълон) қабул қилиш ҳуқуқига эга эмас:

· Банк устав капиталининг ҳаммаси тўлаб бўлингунча;

· агар дивидендлар тўланадиган пайтда банкда тўловга қобилиятсизлик (банкротлик); белгилари бўлса ёки дивидендлар тўлаш натижасида банкда шундай белгилар пайдо бўлса; 
· банк соф активларининг қиймати унинг устав ва захира фондлари суммасидан кам бўлса;
· Ўзбекистон Республикаси Марказий банки томонидан белгиланган иқтисодий нормативларни бузиш, шунингдек агар дивидендлар тўлаш натижасида иқтисодий нормативлар бузилиб, буни оқибатида омонатчилар ва кредиторлар манфаатларига жиддий хавф туғдириш мумкин бўлса;

· банкка нисбатан Ўзбекистон Республикаси Марказий банкининг дивидендлар тўлашни тўхтатиш тўғрисида талаби мавжуд бўлса.

104.  Банк дивидендлар миқдорини улардан ундириладиган солиқларни инобатга олмаган ҳолда эълон қилади. Банк тўланадиган дивидендлар миқдори тўғрисидаги маълумотларни қонун ҳужжатларида белгиланган муддатларда қимматли қоғозлар бозорини тартибга солиш бўйича ваколатли давлат органининг ва банкнинг расмий веб-сайтларида эълон қилади. 

105.  Банк зарарлари Ўзбекистон Республикасининг амалдаги қонунчилигида белгиланган тартибда банкнинг соф фойдаси ҳисобидан қопланади. Банкнинг соф фойдаси зарарларни қоплаш учун етарли бўлмаганида, улар захира фонди маблағлари ҳисобидан қопланади.

106.  Захира фондидан банкнинг кўрилиши мумкин бўлган зарарларини қоплаш, облигацияларни тўлаш, имтиёзли акциялар бўйича дивидендлар тўлаш ва Ўзбекистон Республикасининг «Акциядорлик жамиятлари ва акциядорларнинг ҳуқуқларини ҳимоя қилиш тўғрисида»ги Қонунига биноан акцияларни қайтариб сотиш ҳуқуқига эга акциядорларнинг талабларига кўра бу акцияларни қайтариб сотиб олиш учун фойдаланилади.
Захира фондидан бошқа мақсадларда фойдаланиш мумкин эмас.

107.  Банк устав капиталининг 15 фоизи миқдорида захира фонди (умумий мақсадлар захира фонди) ташкил этилади. Захира фондига ўтказиладиган йиллик ажратмалар миқдори акциядорларнинг умумий йиғилишида белгиланади, бу кўрсаткич банк соф фойдасининг камида 5 фоизини ташкил этиши лозим.

108. Банкнинг фойдаси ҳисобидан ва акциядорларнинг умумий йиғилиши қарорига кўра Ўзбекистон Республикасининг қонунчилигига асосан банкда бошқа фондлар ташкил этилиши мумкин.

109.  Банк Ўзбекистон Республикаси Марказий банки томонидан белгиланган тартибда шубҳали ва ҳаракатсиз активларга (қарзлар) қарши захира фондларини ташкил этади, уларга ўтказиладиган ажратмалар операция ҳаражатларига киритилади.

XII. Банкнинг кредит ресурслари
110.  Банк қуйидагилар ҳисобидан кредит ресурсларини шакллантиради: 

· Банкнинг ўз маблағлари (сотиб олинган асосий фондлар баҳоси ва бошқа юридик шахсларнинг устав капиталида қатнашиш ҳиссасига қўйилмалар ва бошқа маблағлар бундан мустасно);
· депозит шаклида жалб қилинган маблағлар билан бирга юридик шахсларнинг банк ҳисобварақларида турган маблағлари;
· жисмоний шахсларнинг талаб қилиб олингунча ва муайян муддатга жалб қилинган омонатлари;
· облигациялар ва бошқа қимматли қоғозларни жойлаштиришдан жалб қилинган пул маблағлари;

· бошқа банклардан олинган кредитлар.

111.  Кредит ажратиш учун ресурслар сифатида банкнинг молия йили мобайнида тақсимланмаган фойдаси ишлатилиши мумкин.

XIII. Мижозлар манфаатларини таъминлаш
112.  Банк мижозлари ва вакиллик алоқалари ўрнатилган юридик шахслар томонидан ишониб топширилган пул маблағлари ва бошқа бойликларнинг сақланишини таъминлайди. Уларнинг сақланиши банкнинг амалдаги қонунчилик ва мазкур уставга мувофиқ барча кўчар ва кўчмас мулклари, ташкил этилган фондлари ва захиралари ҳамда Ўзбекистон Республикаси Марказий банки томонидан белгиланган тартибда банк томонидан унинг молиявий ахволининг барқарорлиги ва ликвидлигини таъминлашга доир белгиланган чоралар билан таъминланади.

113.  Банк Марказий банк томонидан ўрнатилган, Ўзбекистон Республикасининг банклари учун амалдаги қонунчиликда кўзда тутилган мажбурий меъёрлар юзасидан ҳар доим ўз балансининг тузилмасини бошқариш орқали ўз зиммасига олган мажбуриятларни ўз вақтида тўлиқ бажаришга тайёрликни таъминлайди.

114.  Банк Ўзбекистон Республикаси Марказий банкида у томондан белгиланган миқдор ва тартибда жалб қилинган пул маблағларининг бир қисмини мажбурий захираларда сақлайди ҳамда Марказий банк қоидалари ва меъёрларига мувофиқ суғурта фондлари ва захираларини шакллантиради.

115. Банк ҳисобварақларида юридик ёки жисмоний шахсларнинг омонатларда ёки сақлаш учун қўйилган пул маблағлари ва бошқа бойликлари фақат Ўзбекистон Республикаси қонунларида кўзда тутилган ҳоллар ва тартибда банд солиниши ёки ундурувга қаратилиши мумкин.

116. Банк ўз мижозлари ҳисобварақлари, омонатлари ва вакиллик алоқалари операцияларини сир сақланишини кафолатлайди. Банкнинг барча ходимлари банкдаги, унинг мижозлари ва вакиллик алоқалари ўрнатилган юридик шахсларнинг операциялари, ҳисобварақлар ва омонатларига оид маълумотларни сир сақлаши лозим.

117.  Банк сирини ташкил этувчи маълумотлар Ўзбекистон Республикасининг «Банк сири тўғрисида»ги Қонунида кўзда тутилган тартиб ва ҳолларда мижозларнинг ўзига, уларнинг тўла ҳуқуқли вакиллари ҳамда бошқа шахсларга берилади.

Жиноий фаолият орқали олинган даромадларни легаллаштириш ва терроризмни молиялаштиришга қарши курашиш билан боғлик, пул маблағлари ёки бошқа мулк билан операциялар тўғрисидаги банк сирини ташкил қилувчи маълумотлар Ўзбекистон Республикасининг қонунчилигида кўзда тутилган ҳоллар ва тартибда махсус ваколатли давлат органларига етказилади.

118.  Банкнинг барча мансабдор шахслари ва хизматчилари, унинг акциядорлари ва уларнинг вакиллари, аудиторлар банк мижозлари операциялари, ҳисобварақлари ва омонатларига оид маълумотларни ҳамда банк сирини қатъий сақлашлари лозим.

Банк сирини ташкил қилувчи маълумотлар амалдаги қонунчиликка асосан банк бошқаруви томонидан белгиланади.

119.  Банк фаолияти жараёнида яратилган, олинган ва тўпланган маълумотлар ҳамда банкда қоғоз шаклида, магнитли сақлагичларда ва бошқа тусдаги банк бошқаруви томонидан тижорат сирига киритилган ахборотларни ҳар қандай шаклда банк бошқаруви ёки банк бошқаруви томонидан ҳуқуқ берилган банкнинг мансабдор шахсларининг розилигисиз сотиш, бериш, нусха кўчириш, кўпайтириш, алмаштириш ёки бошқача тарқатиш ва ададлашга йўл қўйилмайди.
Банкнинг тижорат сирига киритилган ахборот билан ишлаш тартиби ва у билан ишлаш тартиби бузилганлиги учун жавобгарлик банк бошқаруви томонидан белгиланади.

XIV. Банк ҳисоби ва ҳисоботи

120.  Банкда бухгалтерия ҳисоби ва ҳужжатлар айланиши Ўзбекистон Республикаси Марказий банки томонидан ва Ўзбекистон Республикасининг бошқа ҳуқуқий актларида белгиланган қоидаларга биноан амалга оширилади.

121. Банк Ўзбекистон Республикаси қонунчилигида кўзда тутилган тартибда статистик ва бошқа ҳисоботларни олиб боради.

122.  Банк тегишли органларга ҳар йилги ҳисобот ва бошқа молиявий ҳисоботлар, шунингдек банкнинг расмий веб-сайтида ва оммавий ахборот воситаларида акциядорларга ва бошқаларга тақдим этиладиган банк фаолияти тўғрисидаги маълумотларни тақдим этади.
123.  Банк Ўзбекистон Республикасининг қимматли қоғозлар тўғрисидаги қонунчилик ва Ўзбекистон Республикаси Марказий банкининг меъёрий ҳужжатларида белгиланган муддат ва тартибда банк томонидан эмиссия қилинган қимматли қоғозларга алоқадор ахборотларни ошкор қилади.

124. Банк фаолиятининг натижалари ойлик, чораклик ва йиллик бухгалтерия баланслари, фойда ва зарарлар тўғрисидаги ҳисоботлар ҳамда белгиланган муддатларда Ўзбекистон Республикаси Марказий банкига тақдим этиладиган ҳисоботларда акс эттирилади.
Банкнинг чораклик ва йиллик ҳисоботлари қонунчиликда белгиланган муддатларда қимматли қоғозлар бозорини тартибга солувчи ваколатли давлат органига ҳам тақдим этилади.
125.  Банкнинг фойда ва зарарлари тўғрисидаги ҳисобот (молиявий фаолият натижалари тўғрисидаги ҳисобот) йиллик бухгалтерия баланси ва ҳисоботи аудиторлик текширувидан сўнг банк акциядорларининг умумий йиғилишида тасдиқланади ва қонунчиликда белгиланган муддатларда йиллик ҳисобот таркибида оммавий ахборот воситаларида эълон қилиниши лозим.
126. Банк ўз фаолиятига оид муҳим фактлар тўғрисидаги ахборотлар ҳамда Ўзбекистон Республикасининг амалдаги қонунчилиги томонидан қўйиладиган талабларга мувофиқ эълон қилиниши белгиланган бошқа ахборотларни эълон қилади.

127.  Банк бошқаруви амалдаги қонунчиликка биноан йиллик ҳисоботда мавжуд бўлган ахборотнинг тўғрилиги учун жавобгар ҳисобланади.

128.  Банкнинг молиявий йили 1 январдан бошланиб, 31 декабрда тугайди.

129.  Банк давлат, ижтимоий, иқтисодий ва солиқ сиёсатини амалга ошириш учун банкдаги мавжуд ҳужжатларни ва шахсий таркибга оид ҳужжатларни узоқ муддат давомида сақлаш ва фойдаланишни (юридик ва жисмоний шахслар талабига кўра маълумотларни бериш) таъминлайди.

Ҳужжатлар таркиби ва уларни сақлаш муддатлари белгиланган тартибда келишилган рўйхатга кўра белгиланади.

Ҳужжатларни йўқ қилишга фақат уларни сақлашнинг меъёрий муддатлари ўтгани текширилгандан сўнг рўйхатдан чиқариш бўйича келишилган ва расмийлаштирилган далолатномалар асосида рухсат этилади.

XV. Банкнинг бошқарув органлари
130.  Қуйидагилар банк бошқаруви органлари ҳисобланади:

- Акциядорларнинг умумий йиғилиши;

- Банк кенгаши;

- Банк бошқаруви.

131.  Акциядорларнинг умумий йиғилиши банк бошқарувининг олий органи ҳисобланади.

132.  Банк акциядорларининг умумий йиғилиши ваколатига киритилган масалалардан ташқари банк фаолиятига умумий раҳбарлик қилиш акциядорларнинг умумий йиғилиши оралиғи даврида фаолият юритувчи банк кенгаши томонидан амалга оширилади.

133.  Банк акциядорларининг умумий йиғилиши ёки банк кенгаши ваколатига киритилган масалалардан ташқари банк фаолиятига тезкор раҳбарлик қилиш банкнинг коллегиал ижрочи органи - банк бошқаруви томонидан амалга оширилади.

XVI. Банк акциядорларининг умумий йиғилиши

134.  Банк ҳар йили акциядорларнинг умумий йиғилишини (Акциядорларнинг йиллик умумий йиғилишини) ўтказиши шарт.

Акциядорларнинг умумий йиғилиши молия йили тугаганидан кейин олти ойдан кечиктирмай ўтказилади.
Акциядорларнинг умумий йиғилишида банк кенгаши ва тафтиш комиссиясини сайлаш, банкнинг йиллик ҳисоботи, бухгалтерия баланслари, шу жумладан, фойда ва зарарлари тўғрисидаги ҳисобот, молия йили натижаларига кўра банк фойда ва зарарларини тақсимлаш тўғрисидаги ҳамда акциядорларнинг умумий йиғилиши ваколатига кирадиган бошқа масалалар кўриб чиқилади.

135.  Акциядорларнинг йиллик умумий йиғилишидан ташқари ўтказиладиган умумий йиғилишлари навбатдан ташқари йиғилиш ҳисобланади.

136.  Акциядорларнинг умумий йиғилиши ўтказиладиган сана ва уни ўтказиш тартиби, йиғилиш ўтказилиши ҳақида акциядорларга хабар бериш тартиби, акциядорлар умумий йиғилишини ўтказишга тайёргарлик вақтида акциядорларга бериладиган материаллар (ахборотлар) рўйхатини банк кенгаши белгилайди.

137.  Акциядорлар умумий йиғилишининг ваколатларига қуйидагилар киради:


- банк Уставига ўзгартириш ва қўшимчалар киритиш ёки банкнинг янги таҳрирдаги Уставини тасдиқлаш;


- банкни қайта ташкил этиш;


- банкни тугатиш, тугатувчини тайинлаш ҳамда оралиқ ва якуний тугатиш балансларини тасдиқлаш;


- банк кенгашининг ва миноритар акциядорлар қўмитасининг сон таркибини белгилаш, уларнинг аъзоларини сайлаш ва аъзоларнинг ваколатларини муддатидан илгари тугатиш;

- банкнинг ташкилий тузилмасини тасдиқлаш;

- банк устав капиталини ошириш мақсадида эълон қилинган акцияларнинг энг кўп миқдорини белгилаш;


- банк устав капиталини камайтириш;

- ўз акцияларини олиш;

- банк тафтиш комиссиясининг аъзоларини сайлаш ва уларнинг ваколатларини муддатидан илгари тўхтатиш, шунингдек тафтиш комиссияси тўғрисидаги низомни тасдиқлаш;

- саноқ комиссиясининг миқдор ва шахсий таркибини тасдиқлаш;

- банкнинг йиллик ҳисоботларини тасдиқлаш;


- банкнинг фойда ва зарарларини тақсимлаш;


- «Акциядорларнинг умумий йиғилиши», «Банк кенгаши тўғрисида»ги, «Банк бошқаруви тўғрисида»ги Низомларни тасдиқлаш;


- умумий йиғилиш регламентини тасдиқлаш;

- акцияларни майдалаш ва йириклаштириш;


- банкнинг захира ва бошқа фондларини ташкил этиш;


- банк кенгашининг ва тафтиш комиссиясининг ўз ваколат доирасига кирадиган масалалар юзасидан, шу жумладан банкни бошқаришга доир қонун ҳужжатларида белгиланган талабларга риоя этилиши юзасидан банк кенгашининг ҳисоботларини ва тафтиш комиссиясининг хулосаларини эшитиш;


- «Акциядорлик жамиятлари ва акциядорларнинг ҳуқуқларини ҳимоя қилиш тўғрисида»ги Қонуннинг 84-моддасига биноан йирик битим тузиш масаласи бўйича банк кенгашининг якдиллигига эришилмаган тақдирда йирик битим тузишни ҳал қилиш;


- «Акциядорлик жамиятлари ва акциядорларнинг ҳуқуқларини ҳимоя қилиш тўғрисида»ги Қонуннинг 88-моддасига биноан банкнинг аффилланган шахси билан битимлар тузиш;

- мазкур устав, «Акциядорлик жамиятлари ва акциядорларнинг ҳуқуқларини ҳимоя қилиш тўғрисида»ги ва «Банклар ва банк фаолияти тўғрисида»ги Қонунлар томонидан акциядорларнинг умумий йиғилиши ваколатига киритилган бошқа масалаларни ҳал этиш.

138.  Акциядорлар умумий йиғилишининг ваколатига киритилган масалалар ҳал қилиш учун банк ижроия органига берилиши мумкин эмас.

139.  Акциядорлар умумий йиғилишининг ваколатларига киритилган масалалар ҳал қилиш учун банк кенгашига берилиши мумкин эмас, Ўзбекистон Республикасининг қонунчилигида ва ушбу Уставда кўзда тутилган масалалар бундан мустасно.

140.  Қуйидагилар акциядорларнинг умумий йиғилишида овозга қўйилган масалалар бўйича овоз бериш ҳуқуқига эга:


-  банкнинг оддий акцияларининг эгалари бўлган акциядорлар;


- «Акциядорлик жамиятлари ва акциядорларнинг ҳуқуқларини ҳимоя қилиш тўғрисида»ги Қонунда назарда тутилган ҳолларда банк имтиёзли акцияларининг эгалари бўлган акциядорлар.


Акция эгаси бўлган акциядорга овозга қўйилган масалани ҳал этишда овоз бериш ҳуқуқини берадиган оддий акция ёки, «Акциядорлик жамиятлари ва акциядорларнинг ҳуқуқини ҳимоя қилиш тўғрисида»ги Қонунда назарда тутилган ҳолларда, имтиёзли акция овоз берувчи акцияси ҳисобланади.

141.  Овозга қўйилган масала бўйича акциядорлар умумий йиғилишининг қарори йиғилишда иштирок этаётган банк овоз берувчи акциялари эгаси бўлган акциядорларнинг кўпчилик овози билан қабул қилинади.

142. Акциядорларнинг умумий йиғилишида овозга қўйилган, ҳал қилиш чоғида банк оддий ва имтиёзли акцияларининг эгалари бўлган акциядорлар овоз ҳуқуқига эга бўладиган масала юзасидан овозларни санаб чиқиш, овоз берувчи акцияларнинг барчаси бўйича биргаликда амалга оширилади.

143.  Мазкур Уставнинг 136-бандининг иккинчи, учинчи, тўртинчи, еттинчи, ўн иккинчи, ўн саккизинчи ва ўн тўққизинчи хатбошиларида кўрсатилган масалалар бўйича қарор акциядорларнинг умумий йиғилишида иштирок этаётган овоз берувчи акцияларга эга бўлган акциядорларнинг тўртдан уч қисмидан иборат кўпчилик овози билан қабул қилинади.


Акциядорларнинг умумий йиғилишини Банк кенгаши раиси, у узрли сабабларга кўра бўлмаган тақдирда эса, Банк кенгашининг аъзоларидан бири олиб боради.


Акциядорларнинг умумий йиғилиши кун тартибига киритилмаган масалалар бўйича қарор қабул қилишга, шунингдек, кун тартибига ўзгартиришлар киритишга ҳақли эмас.


Акциядорлар умумий йиғилишида қабул қилинган қарорлар, шунингдек овоз бериш якунлари бу қарорлар қабул қилинган санадан эътиборан 30 кун ичида акциядорларга етказилади.

144.  Акциядорларнинг умумий йиғилишида иштирок этиш ҳуқуқига акциядорларнинг умумий йиғилиши ўтказиладиган санадан 3 иш куни олдин шакллантирилган банк акциядорларининг реестрида қайд этилган акциядорлар эга бўлади.


Акциядорнинг талабига биноан банк акциядорга унинг акциядорларнинг умумий йиғилишини ўтказиш учун шакллантирилган банк акциядорлари реестрига киритилганлиги тўғрисидаги ахборотни тақдим этиши шарт.


Банк акциядорларининг шакллантирилган реестрига ўзгартиришлар мазкур реестр тузилган санада унга киритилмай қолган шахсларнинг бузилган ҳуқуқлари тикланган ёки реестрни тузишда йўл қўйилган хатолар тузатилган тақдирдагина қонун ҳужжатларида белгиланган тартибда киритилиши мумкин.

145.  Акциядорларнинг умумий йиғилишини ўтказиш тўғрисида акциядорларга хабар акциядорларнинг умумий йиғилиши ўтказиладиган санадан камида 7 кундан кечиктирмай, лекин узоғи билан 30 кун олдин банкнинг расмий веб-сайтида, оммавий ахборот воситаларида эълон қилиш, шунингдек акциядорларга электрон почта орқали хабар юбориш орқали амалга оширилади.


Акциядорларнинг умумий йиғилишини ўтказиш тўғрисида акциядорларга хабар банк кенгаши томонидан белгиланган санада акциядорларнинг умумий йиғилишини ўтказиш тўғрисида акциядорларга хабар қилиш учун шакллантирилган банк акциядорларининг реестрига асосан юборилади.

146.  Акциядорларнинг умумий йиғилишини ўтказиш тўғрисидаги хабарда қуйидагилар кўрсатилиши керак:
- банкнинг номи ва жойлашган ери (почта манзили) ва электрон почта манзили;

- умумий йиғилиш ўтказиладиган сана, вақт ва жой;

- банк акциядорлари реестри тузиладиган сана;

- умумий йиғилишнинг кун тартибига киритилган масалалар;

- умумий йиғилишни ўтказишга тайёргарлик кўришда акциядорларга тақдим этилиши лозим бўлган ахборот (материаллар) билан акциядорларни таништириш тартиби.

Акциядорларнинг умумий йиғилишини ўтказишга тайёргарлик кўришда акциядорларга тақдим этилиши лозим бўлган ахборотга (материалларга) банкнинг йиллик ҳисоботи, банкнинг йиллик молия-хўжалик фаолиятини текшириш натижалари юзасидан банк тафтиш комиссиясининг (тафтишчисининг) ва аудиторлик ташкилотининг хулосаси, банк кенгаши ҳамда тафтиш комиссияси аъзолигига (тафтишчилигига) номзодлар тўғрисидаги маълумотлар, банк уставига киритиладиган ўзгартириш ва қўшимчалар лойиҳаси ёки банкнинг янги таҳрирдаги Устави лойиҳаси киради.

147.  Банк овоз берувчи акцияларининг ҳаммаси бўлиб камида бир фоизига эга бўлган банк акциядорлари (акциядори) банкнинг молия йили тугаганидан кейин узоғи балан 30 кун ичида, акциядорларнинг йиллик умумий йиғилиши кун тартибига масалалар киритишга ҳамда банк кенгаши ва банк тафтиш комиссиясига бу органнинг миқдор таркибидан ошмайдиган тарзда номзодлар кўрсатиш ҳуқуқига эга.

Акциядорлар (акциядор) Банк кенгаши ва тафтиш комиссиясига ўзлари кўрсатган номзодлар рўйхатига акциядорларнинг йиллик умумий йиғилиши ўтказилиши тўғрисидаги хабар эълон қилинган санадан эътиборан 3 (уч) иш кунидан кечиктирмай ўзгартишлар киритишга ҳақли.

Акциядорлар умумий йиғилишининг кун тартибига масала уни қўйиш сабабларини, масалани таклиф этаётган акциядорнинг (акциядорларнинг) номини, унга тегишли акцияларнинг сони ва турини кўрсатган ҳолда ёзма равишда киритилади.

148.  Банк кенгаши ва тафтиш комиссиясига номзодлар кўрсатиш, шу жумладан ўзининг номзодини кўрсатиш тўғрисида таклиф киритилганда номзоднинг исми, агарда номзод банк акциядори бўлса, унга тегишли акцияларнинг сони ва тури, шунингдек номзодни кўрсатган акциядорларнинг исми, уларга тегишли акцияларнинг сони ва тури кўрсатилади.

149.  Банк кенгаши тушган таклифларни кўриб чиқиши ҳамда ушбу уставнинг 146 бандида белгиланган муддат тугаганидан сўнг узоғи билан 10 кун ичида уларни акциядорларнинг умумий йиғилиши кун тартибига киритиш тўғрисида ёки мазкур кун тартибига киритишни рад этиш ҳақида қарор қабул қилиши шарт. Акциядор (акциядорлар) киритган масала акциядорлар умумий йиғилишининг кун тартибига, шунингдек кўрсатилган номзодлар банк кенгаши ва тафтиш комиссиясига сайлов юзасидан овоз бериш учун номзодлар рўйхатига киритилиши шарт, қуйидаги ҳоллар бундан мустасно:

- акциядор (акциядорлар) ушбу Уставнинг 146 бандида белгиланган муддатга риоя этмаган бўлса;

- акциядор (акциядорлар) ушбу Уставнинг 146 бандида назарда тутилган миқдордаги банк овоз берувчи акцияларининг эгаси бўлмаса;

- мазкур Уставни 146 бандининг учинчи қисмида назарда тутилган маълумотлар тўлиқ бўлмаса;

- таклифлар Ўзбекистон Республикасининг «Акциядорлик жамиятлари ва акциядорларнинг ҳуқуқларини ҳимоя қилиш тўғрисида»ги Қонунининг талабларига мувофиқ бўлмаса.

150.  Банк кенгашининг масалани акциядорлар умумий йиғилишининг кун тартибига ёки номзодни банк кенгашига ва тафтиш комиссиясига сайлов юзасидан овоз бериш учун номзодлар рўйхатига киритишни рад этиш тўғрисидаги асослантирилган қарори ушбу масалани киритган ёки таклиф тақдим этган акциядорга (акциядорларга) қарор қабул қилинган кундан эътиборан 3 (уч) иш кунидан кечиктирмай юборилади.

Акциядорларнинг умумий йиғилишини ўтказишга тайёргарлик кўрилаётганда банк кенгаши, мазкур Уставнинг 150 бандида назарда тутилган ҳолларда эса, умумий йиғилишни чақирувчи шахслар қуйидагиларни белгилайди:

- умумий йиғилиш ўтказиладиган сана, вақт ва жойни;

- умумий йиғилишнинг кун тартибини;

- умумий йиғилиш ўтказилиши ҳақида акциядорларга хабар қилиш тартибини;

- умумий йиғилишни ўтказиш учун банк акциядорлари реестри шакллантириладиган санани;

- умумий йиғилишни ўтказишга тайёргарлик кўрилаётганда акциядорларга тақдим этиладиган ахборот (материаллар) рўйхатини;

- овоз бериш бюллетенининг шакли ва матнини.

Аниқ масала қўйилишини акс эттирмайдиган таърифларнинг (шу жумладан, «турли масалалар», «бошқа масалалар», «ўзга масалалар» ва ҳоказоларнинг) акциядорларнинг умумий йиғилиши кун тартибига киритилишига йўл қўйилмайди.

Акциядорларнинг умумий йиғилиши ўтказиладиган сана уни ўтказиш тўғрисида қарор қабул қилинган кундан эътиборан 10 кундан кам ва 30 кундан кўп белгиланиши мумкин эмас.
151.  Акциядорларнинг навбатдан ташқари умумий йиғилиши банк кенгашининг қарори билан унинг ўз ташаббусига биноан, банк тафтиш комиссияси ёзма талабига кўра, шунингдек, талаб тақдим этилган санада банк овоз берувчи акцияларининг камида беш фоизига эга бўлган акциядорнинг (акциядорларнинг) талаби билан ўтказилади.

Банк тафтиш комиссиясининг ёки банк овоз берувчи акцияларининг камида беш фоизига эга бўлган акциядорнинг (акциядорларнинг) талабига биноан акциядорларнинг навбатдан ташқари умумий йиғилишини чақиришни акциядорларнинг навбатдан ташқари умумий йиғилишини ўтказиш ҳақидаги талаб тақдим этилган кундан эътиборан 30 (ўттиз) кундан кечиктирмай Банк кенгаши томонидан амалга оширилади.

Акциядорларнинг навбатдан ташқари умумий йиғилишини ўтказиш тўғрисидаги талабда йиғилиш кун тартибига киритилиши керак бўлган масалалар уларни киритиш сабабини кўрсатган ҳолда таърифлаб берилиши лозим.

Банк кенгаши банк тафтиш комиссиясининг ёки банк овоз берувчи акцияларининг камида 5 % га эга бўлган акциядорнинг (акциядорларнинг) талабига биноан чақириладиган акциядорларнинг навбатдан ташқари умумий йиғилиши кун тартибидаги масалаларнинг таърифига ўзгартишлар киритиш ҳуқуқига эга эмас.

Акциядорларнинг навбатдан ташқари умумий йиғилишини чақириш талаби акциядордан (акциядорлардан) чиққан тақдирда бу талабда умумий йиғилишни чақиришни талаб қилаётган акциядорнинг (акциядорларнинг) исми (номи), унга тегишли акцияларнинг сони ва тури кўрсатилган бўлиши лозим.

Акциядорларнинг навбатдан ташқари умумий йиғилишини чақириш талабномаси акциядорларнинг навбатдан ташқари умумий йиғилишини чақиришни талаб қилган шахс (шахслар) томонидан имзоланади.

Банк тафтиш комиссияси ёки банк овоз берувчи акцияларининг камида беш фоизига эга бўлган акциядор (акциядорлар) навбатдан ташқари умумий йиғилишни чақириш тўғрисида талабнома тақдим этган санадан бошлаб 10 (ўн) кун ичида банк кенгаши акциядорларнинг навбатдан ташқари умумий йиғилишини чақириш тўғрисида ёки йиғилишни чақиришни рад этиш ҳақида қарор қабул қилиши лозим.

Банк тафтиш комиссиясининг (тафтишчининг) ёки банк овоз берувчи акцияларининг камида беш фоизига эга бўлган акциядорнинг (акциядорларнинг) талабига биноан акциядорларнинг навбатдан ташқари умумий йиғилишини чақиришни рад этиш тўрисидаги қарор қуйидаги ҳолларда қабул қилиниши мумкин:

- акциядорларнинг навбатдан ташқари умумий йиғилишини чақиришни талаб қилаётган акциядор (акциядорлар) талабнома киритилган кунга келиб 5 (беш) фоиз банк овоз берувчи акцияларининг эгаси бўлмаса;

- банк акциядорларининг навбатдан ташқари умумий йиғилиши кун тартибига киритиш учун таклиф этилган масалалардан бирортаси ҳам унинг ваколатларига кирмаса;

- кун тартибига киритиш учун таклиф этилган масала Ўзбекистон Республикасининг «Акциядорлик жамиятлари ва акциядорларнинг ҳуқуқларини ҳимоя қилиш тўғрисида»ги Қонуни талабларига мувофиқ бўлмаса.

Банк кенгашининг акциядорларнинг навбатдан ташқари умумий йиғилишини чақириш тўғрисидаги қарори ёки бундай йиғилишни чақиришни рад этиш ҳақидаги асослантирилган қарори қабул қилинган пайтдан эътиборан 3 (уч) иш кунидан кечиктирмай йиғилиш чақиришни талаб қилган шахсларга юборилади.

Банк кенгаши белгиланган муддат ичида акциядорларнинг навбатдан ташқари умумий йиғилишини чақириш тўғрисида қарор қабул қилмаган бўлса ёки уни чақиришни рад этиш ҳақида қарор қабул қилган бўлса, акциядорларнинг навбатдан ташқари умумий йиғилиши уни чақиришни талаб қилган шахслар томонидан чақирилиши мумкин. Бундай ҳолларда акциядорларнинг умумий йиғилишини ўтказишга тайёргарлик кўриш билан боғлик ҳаражатлар акциядорлар умумий йиғилишининг қарорига биноан банкнинг маблағлари ҳисобидан қопланиши мумкин.

152.  Овозларни санаб чиқиш, акциядорларнинг умумий йиғилишида иштирок этиши учун акциядорларни рўйхатга олиш, шунингдек овоз бериш бюллетенларини тарқатиш учун банк кенгаши томонидан саноқ комиссияси тузилиб, унинг аъзолари сони ва шахсий таркиби акциядорларнинг умумий йиғилиши томонидан тасдиқланади.

Саноқ комиссияси таркиби камида 3 (уч) кишидан иборат бўлиши керак. Саноқ комиссияси таркибига банк кенгашининг аъзолари, тафтиш комиссиясининг аъзолари, коллегиал ижроия органи аъзолари, яккабошчилик асосидаги ижроия органи, шунингдек бошқарувчи ташкилот ёки бошқарувчи, шу билан бирга ана шу лавозимларга номзоди кўрсатилган шахслар киритилиши мумкин эмас.

Саноқ комиссияси акциядорлар умумий йиғилишида кворум бор ёки йўқлигини аниқлайди, акциядорлар (уларнинг вакиллари) умумий йиғилишда овоз бериш ҳуқуқларини амалга ошириши муносабати билан юзага келадиган масалалар бўйича тушунтиришлар беради, овозга қўйиладиган масалалар бўйича овоз бериш тартибини тушунтиради, овоз беришнинг белгиланган тартиби ва акциядорларнинг овоз беришда иштирок этиш ҳуқуқларини таъминлайди, овозларни санаб чиқади ва овоз бериш якунини чиқаради, овоз бериш якунлари тўғрисида баённома тузади, овоз бериш бюллетенларини архивга топширади.

153.  Агар акциядорларнинг умумий йиғилишида иштирок этувчиларни рўйхатга олиш тамом бўлган пайтга келиб, банкнинг тарқатилган ва жойлаштирилган овоз берувчи акцияларининг жами эллик фоизидан кўпига эга бўлган акциядорлар (уларнинг вакиллари) рўйхатдан ўтган бўлса, акциядорларнинг умумий йиғилиши ваколатли (кворум тўплаган) ҳисобланади.

154.  Акциядорлар умумий йиғилишини ўтказиш учун кворум бўлмаса, акциядорларнинг такрорий умумий йиғилишини ўтказиш санаси эълон қилинади. Акциядорларнинг такрорий умумий йиғилишини ўтказишда кун тартибига ўзгартиришлар киритишга йўл қўйилмайди.

Ўтказилмай қолган йиғилиш ўрнига акциядорларнинг такрорий чақирилган умумий йиғилишида иштирок этувчиларни рўйхатга олиш тугаган пайтга келиб, банкнинг жойлаштирилган овоз берувчи акцияларининг жами қирқ фоиздан кўпрок овозига эга бўлган акциядорлар (уларнинг вакиллари) рўйхатга олинган бўлса, бу умумий йиғилиш ваколатли ҳисобланади.

Акциядорларнинг такрорий умумий йиғилишини ўтказиш тўғрисида хабар қилиш ушбу Уставнинг 144-бандида назарда тутилган муддатларда ва шаклда амалга оширилади.

Кворум бўлмаганлиги сабабли акциядорларнинг умумий йиғилишини ўтказиш санаси 20 (йигирма) кундан кам муддатга кўчирилган тақдирда, умумий йиғилишда иштирок этиш ҳуқуқига эга бўлган акциядорлар ўтказилмай қолган умумий йиғилишда иштирок этиш ҳуқуқига эга бўлган акциядорларнинг реестрига мувофиқ аниқланади.

155.  Акциядорларнинг умумий йиғилишида овоз бериш «банкнинг овоз берувчи битта акцияси-битта овоз» қоидасига мувофиқ ўтказилади, банк кенгаши аъзоларини сайлаш бўйича кумулятив овоз беришни ўтказиш ҳоллари ва ушбу уставда назарда тутилган бошқа ҳоллар бундан мустасно.

156.  Акциядорларнинг умумий йиғилишида кун тартиби масалалари бўйича овоз бериш овоз бериш бюллетенлари орқали амалга оширилади.

Овоз бериш бюллетенларининг шакли ва матни банк кенгаши томонидан тасдиқланади. Овоз бериш бюллетени умумий йиғилишда иштирок этиш учун рўйхатдан ўтган акциядорга (унинг вакилига) берилади.

Овоз бериш бюллетенида: банкнинг тўлиқ номи, акциядорлар умумий йиғилишини ўтказиш санаси, вақти ва жойи, овоз беришга қўйилган ҳар бир масаланинг таърифи ва уни кўриб чиқиш навбати, овоз беришга қўйилган ҳар бир масала бўйича «ёқлайман», «қаршиман» ёки «бетарафман» деган мазмундаги сўзлар билан ифодаланган овоз бериш вариантлари, овоз бериш бюллетени акциядор томонидан имзоланиши лозимлиги тўғрисидаги кўрсатма акс эттирилган бўлиши лозим.

Банк кенгаши ёки тафтиш комиссияси аъзосини сайлаш тўғрисидаги масала юзасидан овоз бериш ўтказилган тақдирда, овоз бериш бюллетенида номзод тўғрисидаги маълумот акс эттирилган бўлиб, унинг фамилияси, исми, отасининг исми кўрсатилиши лозим.

157.  Овоз бериш бюллетенлари ёрдамида овоз берилганида овоз берувчи қайси масала бўйича эхтимол тутилган овоз бериш вариантларидан фақат биттасини қолдирган бўлса, ўша масала бўйича берилган овозлар ҳисобга олинади. Юқоридаги талабни бузган ҳолда тўлдирилган овоз бериш бюллетенлари ҳақиқий эмас деб топилади ва улардаги масалалар бўйича берилган овозлар ҳисобга олинмайди.

Агар овоз бериш бюллетенида овозга қўйилган бир неча масала акс эттирилган бўлса, бир ёки бир неча масалага нисбатан юқорида кўрсатилган талабга риоя этилмаганлиги бюллетеннинг умуман ҳақиқий эмас деб ҳисобланишига сабаб бўлмайди.

Саноқ комиссияси овоз бериш якунлари бўйича баённома тузади. Баённома жумладан, акциядорлар умумий йиғилишининг кворуми мавжудлиги тўғрисидаги маьлумотларни ҳам ўз ичига олади ва саноқ комиссиясининг аъзолари томонидан имзоланади.

Овоз бериш якунлари тўғрисида баённома тузилганидан ва акциядорлар умумий йиғилишининг баённомаси имзоланганидан кейин овоз бериш бюллетенлари саноқ комиссияси томонидан муҳрланади ва сақлаб қўйиш учун архивга топширилади.
Овоз бериш якунлари тўғрисидаги баённома акциядорлар умумий йиғилиши баённомасига қўшиб қўйилиши лозим.

Овоз бериш якунлари акциядорларнинг овоз бериш ўтказилган умумий йиғилишида ўқиб эшиттирилади, шунингдек акциядорларнинг умумий йиғилиши ёпилганидан кейин овоз бериш якунлари тўғрисидаги ҳисоботни эълон қилиш орқали акциядорлар эътиборига етказилади.

158.  Акциядорлар умумий йиғилишининг баённомаси акциядорлар умумий йиғилиши ёпилганидан кейин кечи билан 10 (ўн) кун ичида икки нусхада тузилади. Ҳар иккала нусха ҳам умумий йиғилишда раислик қилувчи ва умумий йиғилиш котиби томонидан имзоланади.

Акциядорлар умумий йиғилишининг баённомасида:

- акциядорлар умумий йиғилиши ўтказилган сана, вақт ва жой;

- банкнинг овоз берувчи акцияларига эга бўлган акциядорлар овозларининг умумий сони;

- йиғилишда иштирок этган акциядорлар эга бўлган овозлар сони;

- йиғилишнинг раиси ва котиби, йиғилишнинг кун тартиби кўрсатилади. 
Акциядорлар умумий йиғилишининг баённомасида нутқларнинг асосий мазмуни, овозга қўйилган масалалар ҳамда улар юзасидан ўтказилган овоз бериш натижалари, йиғилиш қабул қилган қарорлар акс эттирилиши лозим.

159.  Агар акциядор узрли сабабларга кўра акциядорлар умумий йиғилишида иштирок этмаган ёки бундай қарор қабул қилинишига қарши овоз берган бўлса, у акциядорларнинг умумий йиғилишида Ўзбекистон Республикасининг қонунчилиги ва мазкур устав талаблари бузилган ҳолда қабул қилинган қарор устидан судга шикоят қилишга ҳақлидир.

160.  Акциядорларнинг умумий йиғилиши банк кенгаши ёки йиғилишни чақираётган шахслар томонидан белгиланган сана, жой ва вақтда ўтказилади.

XVII. Банк кенгаши

161.  Банк кенгаши банк фаолиятига умумий раҳбарлик қилади, акциядорлар умумий йиғилишининг ваколатларига киритилган масалаларни ҳал этиш бундан мустасно.

Акциядорлар умумий йиғилиши қарорига биноан банк кенгаши аъзоларига улар ўз вазифаларини бажариб турган даврда ҳақ тўланиши ва (ёки) банк кенгашининг аъзоси вазифасини бажариш билан боғлик ҳаражатлари қопланиши мумкин. Бундай ҳақ ва тўловларнинг миқдори акциядорлар умумий йиғилиши қарори билан белгилаб қўйилади.
162.  Банк кенгашининг ваколатларига қуйидагилар киради:
- банк фаолиятининг устувор йўналишларини белгилаш;

- банк акциядорларининг йиллик ва навбатдан ташқари умумий йиғилишларини чақириш, ушбу Уставнинг 150-банди иккинчи қисмида назарда тутилган ҳоллар мустасно;
- акциядорлар умумий йиғилишининг кун тартибини тайёрлаш;

- акциядорларнинг умумий йиғилиши ўтказиладиган сана, вақт ва жойни белгилаш;

- акциядорларнинг умумий йиғилиши ўтказилиши ҳақида хабар қилиш учун банк акциядорлари реестрини шакллантириш санасини белгилаш;

- мазкур Уставнинг 136-банди иккинчи хатбошисида кўзда тутилган масалани ҳал этишни акциядорларнинг умумий йиғилишига киритиш;

- акциядорларнинг умумий йиғилиши кун тартибидаги масалалар бўйича овоз бериш бюллетенларининг шакл ва матнини тасдиқлаш;

- мол-мулкнинг бозор қийматини белгилашни ташкил этиш;

- акцияларнинг номинал қийматини ошириш ва қўшимча акцияларни жойлаштириш йўллари билан Банкнинг устав капиталини кўпайтириш, шунингдек Банк Уставига банкнинг устав капиталини кўпайтириш билан боғлик ўзгартириш ва қўшимчалар киритиш;

- эмиссия рисоласи ва қимматли қоғозларни чиқариш тўғрисидаги қарорни тасдиқлаш;

- акцияларни жойлаштириш нархини белгилаш;

- банк томонидан корпоратив облигация, шу жумладан акцияларга айирбошланадиган облигациялар, ва бошқа эмиссиявий қимматли қоғозларни жойлаштириш;

- қимматли қоғозларнинг ҳосилаларини чиқариш тўғрисида қарор қабул қилиш;

- қимматли қоғозларни жойлаштириш натижалари тўғрисидаги ҳисоботни тасдиқлаш;

- қонунчиликда кўзда тутилган ҳолларда қимматли қоғозларни жойлаштирилиши ва муомаласини тўхтатиб туриш тўғрисида қарор қабул қилиш;

- банкнинг корпоратив облигацияларини қайтариб сотиб олиш;

- мазкур Устав ва Ўзбекистон Республикасининг «Акциядорлик жамиятлари ва акциядорларнинг ҳуқуқларини ҳимоя қилиш тўғрисида»ги Қонунида кўзда тутилган ҳолларда жойлаштирилган акцияларни банк томонидан сотиб олиш;

- банкнинг йиллик бизнес-режасини тасдиқлаш;

- банкнинг ижроия органи фаолиятига дахлдор ҳар қандай ҳужжатдан эркин фойдаланиш ва ижроия органидан банк кенгаши зиммасига юклатилган вазифаларни бажариш учун уларни олиш. Олинган ҳужжатлардан банк кенгаши ва унинг аъзолари фақат хизмат мақсадларида фойдаланишлари мумкин;

- банкнинг ижроия органини тузиш, унинг раҳбарини ва бошқарув аъзоларини сайлаш (тайинлаш), улар ваколатларини муддатидан илгари тугатиш;

- ижроия органига тўланадиган ҳақ ва компенсациялар миқдорини белгилаш;

- ички аудит хизматини ташкил этиш ва унинг ходимларини тайинлаш;

- аудиторлик текширувини ўтказиш тўғрисида, аудиторлик ташкилотини ва унинг хизматларига тўланадиган ҳақнинг энг кўп миқдорини белгилаш ҳақида қарор қабул қилиш;
- корпоратив маслаҳатчини тайинлаш ва унинг фаолияти тартибини белгиловчи низомни тасдиқлаш;
- банк тафтиш комиссияси аъзоларига тўланадиган ҳақ ва компенсация миқдори юзасидан тавсиялар бериш;

- акциялар бўйича дивидендлар миқдори ва уларни тўлаш тартиби юзасидан тавсиялар бериш;

- банкнинг захира ва бошқа фондларидан фойдаланиш;

- банкнинг ички меъёрий ҳужжатларини, шу жумладан, кредит сиёсати, эмиссия сиёсати, инвестиция сиёсати, дивиденд сиёсати, ички аудит хизмати ва банкда ички назоратнинг ташкил этиш тўғрисидаги низомларни тасдиқлаш, амалдаги қонунчилик ва мазкур Уставда белгиланган акциядорларнинг умумий йиғилиши ва банк бошқаруви ваколатига кирувчи ички ҳужжатлар бундан мустасно;

- банкнинг ваколатхоналарини очиш ҳамда филиалларини ташкил этиш ва улар фаолиятини тўхтатиш;

- банк ваколатхоналари ва филиаллари тўғрисидаги низомларни тасдиқлаш;

- банкнинг шўъба ва қарам корхоналарини ташкил этиш;

- банкнинг тижорат ва нотижорат ташкилотлардаги иштироки билан боғлик битимларни қонун ҳужжатларида белгиланган тартибда тузиш;

- битимлар тузиш тўғрисида қарор қабул қилиш санасига келиб баҳоси 50 000 000 (эллик миллион) сўмдан ортиқ бўлган, банк активлари баланс баҳосининг 15 (ўн беш) фоизигача ташкил қиладиган мол-мулкни олиш ва мол-мулкни бошқа шахсга ўтказиш билан боғлик ҳамда бошқа барча кўринишдаги битимларни маъқуллаш.
- кредит шартномалари, лизинг шартномалари, факторинг шартномалари, кафиллик шартномалари ва кафолатлар бериш бўйича лимитлар белгилаш. Агар ушбу бандда кўрсатилган шартномалар суммаси, ижроия органи ва/ёки филиал раҳбарларига Банк кенгаши томонидан белгилаб берилган лимитдан ортиқ бўлган ҳолларда, ушбу шартномалар Банк кенгаши қарори билан маъқулланади;

- «Акциядорлик жамиятлари ва акциядорларнинг ҳуқуқларини ҳимоя қилиш тўғрисида»ги Қонуннинг 8 ва 9-бобларида назарда тутилган ҳолларда битимлар тузиш ҳақида қарор қабул қилиш;

- банкка дахлдор шахсларга кредит бериш бўйича битимларни маъқуллаш ҳамда бу шахслар учун кафолатлар бериш;

- битим суммасидан қатъий назар банкнинг кўчмас мулкини сотиб олиш, сотиш, сотиш имконияти, гаровга қўйиш билан боғлиқ битимларни маъқуллаш;

- битим суммасидан қатъий назар талаб ҳуқуқидан воз кечиш (цессия) ва қарзни кўчириш битимларни маъқуллаш;

- битим суммасидан қатъий назар бошқа тижорат ташкилотларининг акцияларини (устав фондидаги хиссаларни) сотиб олиш, сотиш ва сотиш имконияти билан боғлиқ битимларни маъқуллаш;

- суд, хўжалик суди, ҳолислар судида ўзаро келишув тузиш, даъвони тўлиқ ёки қисман тан олиш ёки даъво талабларини тўлиқ ёки қисман рад этиш;

- таклиф нарҳидан қатъий назар ҳар қандай асос бўйича банкка тегишли имтиёзли ҳуқуқни амалга ошириш ёки уни рад этиш тўғрисида қарор қабул қилиш;

- бошқа юридик шахсларнинг банкка тегишли акциялари билан овоз бериши. Айни пайтда банк бошқаруви раиси фақат банк кенгаши томонидан қабул қилинган қарор бўйича овоз бериши ёки овоз бериш учун ишончнома бериш ҳуқуқига эга. Банк бошқаруви раиси томонидан овоз бериш учун ишончнома беришда унга банк кенгашининг овоз бериш вариантларини белгиловчи тегишли қарорининг нусхаси илова қилиниши лозим.
- банк бош бухгалтерини лавозимига тайинлаш;

- ссуда ва унга тенглаштирилган қарздорликни ссудалар бўйича эҳтимолий йўқотишларни қоплаш учун ташкил этилган захира ҳисобига балансдан чиқариш, у етарли бўлмаганда эса - ҳисобот йили зарарларига чиқариш тўғрисида қарор қабул қилиш;

- банк қўмиталарини ташкил этиш ва улар тўғрисидаги қарорларни тасдиқлаш;

- банкнинг ички назорати билан боғлиқ масалаларни ҳал этиш:

·  самарали ички назоратни ташкил этиш ва юритиш;
·  ҳар йили ички назорат қоидаларини тасдиқлаш;
·  банк кенгаши йиғилишларида ички назорат самарадорлигини мунтазам кўриб чиқиш ва банк бошқаруви билан биргаликда ички назоратни ташкил этиш ҳамда унинг самарадорлигини ошириш бўйича чораларни муҳокама қилиш;
- банкнинг ижро органлари, ички назорат хизмати, жиноий фаолиятдан олинган даромадларни легаллаштиришга ва терроризмни молиялаштиришга қарши курашиш бўйича масъул шахс (тузилмали бўлинмалар, масъул ходим), банкнинг бошқа бўлинмалари, банк аудитини ўтказаётган (ўтказган) аудиторлик ташкилоти томонидан тайёрланган ички назорат тизимини ташкил этиш бўйича ҳужжатларни кўриб чиқиш;

- банкнинг ижро органлари томонидан ички назорат хизмати, банк аудитини ўтказаётган (ўтказган) аудиторлик ташкилоти ва назорат органлари тавсиялари ва мулоҳазаларнинг тезкорлик билан бажарилишини таъминловчи чоралар қўллаш;

- ички назорат тизими ўзгарган ҳолатда унинг банк фаолияти шароитлари, кўлами ва ҳарактерига мутаносиблигини ўз вақтида баҳолаш;

Ўзбекистон Республикасининг «Акциядорлик жамиятлари ва акциядорларнинг ҳуқуқларини ҳимоя қилиш тўғрисида»ги Қонунининг ва банк Уставига мувофиқ банк кенгаши ваколатларига киритилган бошқа масалаларни ҳам ҳал этиш.

Қиймати банк умумий капиталининг 15 (ўн беш) фоизи ва ундан ортиқ бўлган йирик битимлар тузишни ва муддатни узайтиришни маъқуллаш.
163.  Банк кенгашининг ваколатларига киритилган масалалар ҳал қилиш учун банк ижроия органига ўтказилиши мумкин эмас.
164.  Банк кенгашининг аъзолари Ўзбекистон Республикасининг «Акциядорлик жамиятлари ва акциядорларнинг ҳуқуқларини ҳимоя қилиш тўғрисида»ги Қонуни ва банк Уставида назарда тутилган тартибда акциядорларнинг умумий йиғилиши томонидан бир йил муддатга сайланадилар. Агар йиллик акциядорларнинг умумий йиғилиши мазкур уставда белгиланган муддатда ўтказилмаган бўлса, банк кенгашининг йиллик акциядорларнинг умумий йиғилишига тайёргарлик кўриш, чақириш ва ўтказиш бўйича ваколатларидан ташқари бошқа ваколатлари бекор қилинади.
Банк кенгашининг сон таркиби камида 5 (беш) кишидан иборат бўлади.
Банк кенгаши таркибига сайланган шахсларнинг қайта сайланишлари чекланмайди.      

Банкнинг коллегиал ва яккабошчилик асосидаги ижроия органининг аъзолари банк кенгашига сайланишлари, тайинланишлари мумкин эмас.

Банкда мехнат шартномаси (контракт) бўйича ишлаётган шахслар банк кенгаши аъзолари бўлиши мумкин эмас.

Фақат жисмоний шахс банк кенгаши аъзоси бўла олади. Банк кенгаши аъзоси банкнинг акциядори бўлмаслиги ҳам мумкин.

Банк кенгаши аъзолари сайлови кумулятив овоз бериш орқали амалга оширилади. Кумулятив овоз беришда ҳар бир акциядорга тегишли овозлар сони банк кенгашига сайланиши лозим бўлган шахслар сонига кўпайтирилади ва акциядор шу тариқа олинган овозларни битта номзодга тўлиқ беришга ёки уларни икки ва ундан ортиқ номзодлар ўртасида тақсимлашга ҳақлидир. Акциядор ўзига тегишли акциялар бўйича овозларни банк кенгашининг битта номзодига тўлиқ беришга ёки бир нечта номзод ўртасида тақсимлашга ҳақлидир.

Энг кўп овоз тўплаган номзодлар банк кенгаши таркибига сайланган деб ҳисобланади.

Акциядорларнинг умумий йиғилиши қарори билан банк кенгаши аъзоларининг ваколатлари муддатидан олдин бекор қилиниши мумкин. Агар банк акциядорларининг умумий йиғилишининг таклиф этилган кун тартибига банк кенгаши барча аъзоларининг ваколатларини муддатидан олдин бекор қилиш масаласи киритилган бўлса, банк кенгаши («Акциядорлик жамиятлари ва акциядорларнинг ҳуқуқларини ҳимоя қилиш тўғрисида» ги Қонунда назарда тутилган ҳолатларда бошқа шахслар) акциядорларнинг умумий йиғилиши кун тартибига банк кенгаши барча аъзоларининг ваколатларини муддатидан олдин бекор қилиш тўғрисидаги масала билан бир қаторда янги банк кенгашини сайлаш ҳақида масалани ҳам киритади. Банк кенгашининг янги таркиби банк кенгашининг барча аьзоларининг ваколатлари муддатидан олдин бекор қилиниши тўғрисида қарор қабул қилинган акциядорларнинг умумий йиғилиши томонидан сайланади.

165.  Банк кенгашининг раиси кенгаш аъзолари томонидан уларнинг ўзлари орасидан кенгаш аъзолари умумий сонига нисбатан кўпчилик овоз билан сайланади. Банк кенгаши ўз раисини банк кенгаши жами аъзоларининг кўпчилик овози билан қайта сайлаш ҳуқуқига эга.
Банк кенгашининг раиси кенгашга раҳбарлик қилади унинг ишини ташкил этади, кенгаш йиғилишларини чақиради ва уларда раислик қилади, йиғилишда баённома юритилишини ташкил этади, акциядорлар умумий йиғилишида раислик қилади.

Банк кенгашининг раиси йўқлигида унинг вазифасини кенгаш аъзоларидан бири бажариб туради.

Банк кенгаши оддий кўпчилик овоз билан банк кенгаши котибини сайлайди. Банк кенгаши истаган вақтида банк кенгаши котибини қайта сайлаш ҳуқуқига эга.

Банк кенгаши котиби банк кенгаши мажлисларида баённомаларни тўғри тузилиши учун жавоб беради ва банк кенгаши раисига мажлис чақириш ҳамда ўтказишда кўмаклашади.

166. Банк кенгашининг мажлиси кенгаш раиси томонидан унинг ўз ташаббуси билан, кенгашнинг аъзоси, тафтиш комиссиясининг, банк бошқаруви ва бошқарув раисининг талабига биноан чақирилади.
Мажлис ўтказиш зарурати юзага келганда, банк кенгаши раиси мажлис санасини белгилайди, банк кенгаши котиби билан ҳамкорликда банк кенгаши аъзоларини мажлис ўтказилиши, кун тартибига киритилган масалалардан хабардор қилади, уларга мажлис учун материалларни (ахборот) етказади. Мажлисни ўтказишда банк кенгаши котиби мажлис кун тартибини эълон қилади, кун тартиби масалалари бўйича овоз бериш ва муҳокама олиб борилади. Банк кенгаши мажлисини чақириш ва мажлисни ўтказиш тартиби «Банк кенгаши тўғрисидаги» Низомда белгиланади.

Банк кенгаши мажлиси Ўзбекистон Республикасининг ҳар бир минтақаси ва шаҳрида, унинг чегарасидан ташқарида ҳам ўтказилиши мумкин. Навбатдаги банк кенгаши мажлисини ўтказиш жойи банк кенгаши раиси томонидан белгиланади.

167. Банк кенгаши мажлисида банк кенгашига сайланган аъзолар сонининг камида 75 (етмиш беш) фоизи иштирок этса, банк кенгаши мажлиси қонуний кучга (кворумга) эга бўлади. Банк кенгаши аъзоларининг сони Уставда назарда тутилган миқдорнинг 75 фоизидан кам бўлиб қолса, банк кенгашининг янги таркибини сайлаш учун акциядорларнинг навбатдан ташқари умумий йиғилишини чақириши шарт. Банк кенгашининг қолган аъзолари акциядорларнинг ана шундай навбатдан ташқари умумий йиғилишини чақириш тўғрисидагина қарор қабул қилишга ҳақлидир.
Банк кенгашининг мажлисида қарорлар мажлисда хозир бўлганларнинг кўпчилик овози билан қабул қилинади. Банк кенгаши мажлисида масалалар ҳал этилаётганда банк кенгашининг ҳар бир аъзоси битта овозга эга бўлади.

Банк кенгашининг бир аъзоси ўз овозини банк кенгашининг бошқа аъзосига беришига йўл қўйилмайди.

Банк кенгашининг қарорини қабул қилишда банк кенгаши аъзоларининг овозлари тенг бўлинган ҳолларда банк кенгаши раисининг овози ҳал қилувчи ҳуқуқка эгадир.

168.  Мазкур Уставнинг 161-банди ўнинчи ва ўттиз бешинчи хатбошиларида кўрсатилган масалалар бўйича қарорлар банк кенгашининг барча аъзолари томонидан якдиллик билан қабул қилинади, бунда банк кенгаши таркибидан чиқиб кетган аъзолари овози ҳисобга олинмайди. Агар мазкур масалалар бўйича қарор банк кенгашининг якдиллигига эришилмаган ҳолларда банк кенгаши қарорига мувофиқ мазкур масалалар акцияорларнинг умумий йиғилиши ҳукмига ҳавола этилади.
169.  Банк кенгашининг мажлисида баённома юритилади. Банк кенгаши мажлисининг баённомаси мажлис ўтказилганидан сўнг 10 (ўн) кундан кечиктирмай тузилади. Мажлис баённомасида қуйидагилар кўрсатилади:
- мажлис ўтказилган сана, вақт ва жой; 
- мажлисда иштирок этган шахслар;
- мажлиснинг кун тартиби;

- овоз беришга қўйилган масалалар, улар юзасидан ўтказилган овоз бериш якунлари;
- қабул қилинган қарорлар.

Банк кенгаши мажлисининг баённомаси мажлисда иштирок этаётган Банк кенгаши аъзолари томонидан имзоланади, улар мажлиснинг баённомаси тўғрилиги учун жавобгардир.

170.  Банк кенгаши аъзолари акциядорлар ва умуман банк манфаатлари йўлида ўз мажбуриятларини виждонан ва онгли бажаришлари, банк кенгаши мажлисида фаол иштирок этишлари, ўзларини манфаатлар зиддияти юзага келишига олиб келадиган ёки потенциал олиб келиши мумкин бўлган ҳаракатлардан тийиши, банк томонидан битимлар тузишдан ўз манфаатдорлиги ҳақида ахборотларни тўғри ва тўлиқ ҳажмда ёритиши лозим.
XVIII. Банк Бошқарув ва Бошқаруви раиси

171.  Банкнинг жорий фаолиятини бошқариш (оператив бошқарув) коллегиал ижро органи - банк бошқаруви томонидан амалга оширилади. Банк бошқарувига Банк бошқарув раиси раҳбарлик қилади. Бошқарув раиси ва банк бошқаруви аъзолари ўз фаолиятини Ўзбекистон Республикасининг амалдаги қонунчилиги, ушбу Устав, шунингдек, акциядорлар умумий йиғилиши томонидан тасдиқланган «Банк бошқаруви тўғрисидаги» Низом асосида амалга оширади. Банк бошқаруви аъзоларининг сони 5(беш) кишидан иборат.

172.  Банк бошқаруви аъзолари банк кенгаши томонидан 1 (бир) йил муддатга сайланади. Банк кенгаши қарори билан бошқарув раисининг биринчи ўринбосари, шунингдек, бошқарув раисининг ўринбосарлари сайланиши мумкин. Банк кенгаши банк бошқаруви ва унинг алоҳида аъзолари ваколатларини муддатидан олдин бекор қилиш масаласини ҳам ҳал этади.

173.  Банк бошқаруви ваколатларига қуйидаги масалалар киради:

- банкнинг жорий фаолиятини ташкил этиш ва амалга ошириш;

- банк кенгаши ва акциядорларнинг умумий йиғилиши қарорлари ижросини таъминлаш;

- банкнинг кадрлар сиёсатини белгилаш ва унинг бажарилишини назорат қилиш;

- банкнинг филиаллари, ваколатхоналари ва бошқа ички тузилмали бўлинмалари фаолиятини бошқариш;

- янги турдаги банк хизматларини ишлаб чиқиш ва жорий этиш бўйича қарорлар қабул қилинишини ташкил этиш;

- банкнинг актив ва пассив операциялари бўйича фоиз ставкалари ҳажмини оператив тартибга солиш тартибини ўрнатиш;

- банк томонидан Ўзбекистон Республикаси қонунчилигига риоя қилинишини таъминлаш;

- кредит бериш, маблағлар қўйиш ёки мижозларнинг бошқа молиялаштиришларига тааллуқли банк операциялари бўйича қарор қабул қилиш тартибини тасдиқлаш;
- кредитлар бериш ва омонатлар жалб қилишнинг асосий шартларини белгилаш;
- банк ходимлари сонини, унинг ташкилий тузилмасини, унинг филиаллари, ваколатхоналари, операцион, кредит-касса ва бошқа ички бўлинмалари сони ва ташкилий тузилмасини, шунингдек, банкни сақлаш ва ривожлантириш ҳаражатлари ҳажмини белгилаш;

- банк хатарларини бошқариш ва даромадлиликни максималлаштириш сиёсатини белгилаш;

- кредит сиёсатини ишлаб чиқиш ва кредит маҳсулотларини тақдим этиш бўйича фаолиятнинг кредит сиёсати ва кредит таваккалчилиги стратегияларига мутаносиблиги устидан назоратни амалга ошириш, кредит хатарини аниқлаш, мониторинг ва назорат қилиш тартиби ва сиёсатини ишлаб чиқиш;

- Банкда кредит жараёнини амалга оширишнинг ўрнатилган тартибидан оғишлар аниқланганда, уларни тартибга солувчи қарорлар қабул қилиш;

- Ўзбекистон Республикаси Марказий банкининг меъёрий ҳужжатлари ва банкнинг ички ҳужжатларида назарда тутилган ҳолатларда активлар бўйича эҳтимолий йўқотишларни қоплаш учун захира шакллантириш мақсадида банкнинг кредит талаблари классификацияси тўғрисида қарорлар қабул қилиш;

- банк томонидан зарарлар кўрилиши ва банкка дахлдор шахслар томонидан битимлар тузилиши оқибатида ликвидлик ҳолатининг ёмонлашуви эҳтимолини чекловчи кредитлаш шартлари ва лимитларини белгилаш ва тасдиқлаш;

- банкнинг қўшимча ички тузилма ва бўлинмалари очиш тўғрисида қарорлар қабул қилиш;

- банк филиали бошқарувчиси, бошқарувчи ўринбосари, бош бухгалтери, бош бухгалтер ўринбосари лавозимига номзодларни, шунингдек, банк ваколатхонасига бошқарувчилик лавозимига номзодни тасдиқлаш;
- ички назорат билан боғлик масалаларни ҳал этиш;
- банк кенгаши қарорлари бажарилиши, ички назорат ташкил этилиши ва амалга оширилиши бўйича банк сиёсати стратегиясини амалга ошириш устидан жавобгарлик белгиланиши;
- бўлинмалар раҳбарлари томонидан ички назорат соҳасида қоида ва тартиблар ишлаб чиқилишига ваколатлар берилиши ва уларнинг бажарилиши устидан назорат;

- банк фаолиятининг ички назоратни амалга ошириш тартибини белгиловчи ички меьёрий ҳужжатларга мутаносиблигини ва банк фаолияти кўлами ва ҳарактерига нисбатан мазкур ҳужжатлар мазмунини баҳолаш;

- ички назоратнинг аниқ йўналишлари (шакллари, амалга ошириш усуллари) учун жавобгар ходимлар ва бўлинмалар мажбуриятларини тақсимлаш;

- манфаатдор фойдаланувчиларга зарур маълумотлар етказилишини таъминловчи ахборот узатиш ва айирбошлашнинг самарали тизимини ташкил этиш;

- ички назорат тизими ҳолатини текшириш натижаларини кўриб чиқиш;

- ички назоратда аниқланган камчиликлар ва қоида бузилиш ҳолларини бартараф этиш устидан назорат тизимини ташкил этиш ва қўлланилган чора-тадбирлар самарадорлигини баҳолаш;

- банк ички ҳужжатларида белгиланмаган банк операциялари ва бошқа битимлар, тартиблар ва жараёнларни амалга ошириш ҳақида, шунингдек, банк ички ҳужжатларида белгиланган банк операциялари ва бошқа битимлар, тартиблар ва жараёнлардан оғишлар аниқланганда уларни бартараф этиш бўйича тегишли қарор қабул қилиш;

- қўмиталар ва банк филиалларининг бошқа коллегиал органлари тўғрисида Низом ва тартибларни тасдиқлаш;

Банк кенгаши ва акциядорларнинг умумий йиғилиши ваколатларига киритилмаган бошқа масалаларни ҳал этиш.

174.  Бошқарув мажлиси агар бошқарув аъзоларининг камида 2/3 қисми иштирок этса, бошқарув мажлиси қонуний ҳуқуқка эга ҳисобланади.

Бошқарув мажлиси ойига камида бир марта ўтказилади. Ҳар бир бошқарув аъзоси бир овозга эга. Бошқарув қарори кўпчилик овоз билан қабул қилинади. Овозлар сони тенг бўлиб қолганда, бошқарув раисининг овози ҳал қилувчи ҳисобланади.

Қабул қилинган қарордан норозилик юзага келганда, бошқарув аъзолари бу ҳақда банк кенгашига ўз фикрини билдириш ҳуқуқига эга.

Бошқарув мажлисида баённома тузилади. Бошқарув мажлиси баённомалари бошқарув раиси ёки бошқарув раисининг биринчи ўринбосари томонидан имзоланади.

Бошқарув таркиби, мажлисни чақириш ва мажлисни ўтказиш тартиби ҳамда бошқарув фаолиятининг бошқа масалалари ҳам «Банк бошқаруви тўғрисидаги» Низомда белгиланади.

175.  Бошқарув раиси Марказий банк билан келишилган ҳолда банк кенгаши томонидан лавозимига сайланади (тайинланади). Бошқарув раиси ҳар йили мехнат шартномасини бекор қилиш ёки узайтириш (муддатидан олдин тўхтатиш) имконияти ҳақида қарор қабул қилиш билан (1) бир йил муддатга тайинланади.
176.  Бошқарув раиси:

- банк Уставига мувофиқ равишда унинг фаолиятига раҳбарлик қилади;
- бошқарув мажлисларига раислик қилади ва унинг ишини бошқаради;
- банк бошқаруви, банк кенгаши ва банк акциядорлари умумий йиғилиши ваколати доирасидаги масалалардан ташқари банкнинг жорий фаолияти билан боғлик барча масалаларни ҳал этади;

- ишончномасиз банк номидан ва унинг манфаатлари юзасидан иш юритади;
- давлат ва бошқарув органларида, суд, ҳуқуқ-тартибот, молиявий, маъмурий ва бошқа органларда, мулкчиликнинг барча шаклидаги юридик ва жисмоний шахслар билан муносабатларда банк номидан қатнашади ва банкнинг манфаатларини ҳимоя қилади;
- Ўзбекистон Республикасининг қонунчилиги, мазкур Устав ва банкнинг ички ҳужжатларига биноан банк мулкини тасарруф этади;

- 50 000 000 (эллик миллион) сўмгача бўлган мол-мулкни олиш ва мол-мулкни бошқа шахсга ўтказиш билан боғлиқ ва бошқа барча кўринишдаги шартнома ва битимларни, жумладан, меҳнат шартномаларни ва Ўзбекистон Республикасининг қонунчилигида, иш юритишнинг умумий принциплари ва одатлари, халқаро ҳуқуқ, Ўзбекистон Республикасининг халқаро шартномалари, бошқа давлатларнинг қонунчилигида кўзда тутилган битимларни тузади, кредит шартномалари, лизинг шартномалари, кафиллик шартномалари ва кафолатлар бундан мустасно;

- банкнинг, унинг филиаллари, ваколатхоналари ва бошқа ички тузилма бўлинмаларининг штат жадвалини тасдиқлайди;

- банкнинг филиаллари, ваколатхоналари ва бошқа ички тузилма бўлинмалари тўғрисидаги қоидаларни, шунингдек, банк ходимлари лавозим йўриқномаларини тасдиқлаш тартибини белгилайди;

- банкнинг ички меҳнат интизоми қоидалари, меҳнатга ҳақ тўлаш ва банк ходимларини мукофотлаш тўғрисидаги қарорларни, шунингдек, меҳнат муносабатларини тартибга солувчи бошқа ички меъёрий ҳужжатларни тасдиқлайди, уларга банкнинг мансабдор шахслари ва ходимлари томонидан риоя қилинишини таъминлайди;

- ўз ваколатлари доирасида банкнинг барча ходимлари томонидан бажарилиши шарт бўлган кўрсатмалар беради;

- банк фаолиятининг жорий масалалари бўйича, жумладан филиаллар, ваколатхоналар ва бошқа ички тузилмали бўлинмалар очиш, ушбу банднинг ўнинчи хатбошисида кўрсатилган қарорларга ўзгартиришлар киритиш, банкнинг ички тузилмали бўлинмалари иш тартиби ва реквизитларини ўзгартириш бўйича буйруқ ва фармойишлар чиқаради;

- Ўзбекистон Республикасининг меҳнат қонунчилигига мувофиқ банк ходимларини ишга қабул қилиш, бошқа ишга ўтказиш ва ишдан бўшатишни амалга оширади, уларга нисбатан интизомий жазо чораларини ва рағбатлантиришни қўллайди;

- ўзининг ўринбосарлари ўртасида мажбуриятларни тақсимлайди;

- банк номидан ишончномалар беради;

- банк операциялари ва битимлар тузишни амалга оширишда алоҳида банк ходимлари ва тузилма бўлинмаларининг функционал мажбуриятлари ҳамда иш тартибини белгиловчи банкнинг ички тартибларини тасдиқлайди;

- банкда давлат сирини ҳимоя қилиш бўйича ишни ташкил қилиш ва шароит яратиш, давлат сирини ташкил этувчи маълумотлар билан танишиш бўйича қонунчилик томонидан ўрнатилган чекловларга риоя қилмаганлиги учун шахсан жавобгарликка тортилади;

- банк сирини ташкил этувчи ахборотлар рўйхатини ва улар билан ишлаш тартибини белгилайди.

177.  Банк бошқаруви раисининг буйруғига асосан банк бошқарув раиси бўлмаган даврда унинг мажбуриятларини бошқарув раисининг биринчи ўринбосари ёки бошқарув раиси ўринбосари бажаради.

Бошқарув раисининг биринчи ўринбосари:

- бошқарув раиси йўқлигида бошқарув мажлисларига раислик қилади ва унинг ишини бошқаради;

- банкнинг ички ҳужжатларига биноан зиммасига юклатилган бошқа мажбуриятларни бажаради.

178. Банк бошқарув раиси ва бошқарув аъзоларининг мажбуриятлари Ўзбекистон Республикасининг қонунчилиги ва уларнинг ҳар бири банк билан тузган ўзаро шартномага мувофиқ белгиланади. Банк бошқаруви раиси билан шартнома банк номидан банк кенгашининг раиси ёки банк кенгаши ваколат берган шахс томонидан имзоланади.

XIX. Банк кенгаши, Бошқарув раиси ва 

банк бошқаруви аъзоларининг мажбурият ва жавобгарликлари

179.  Банк кенгаши аъзолари, бошқарув раиси ва банк бошқаруви аъзолари операциялар ва мижозларининг омонатлари тўғрисидаги, шунингдек, унинг ички ҳужжатларига биноан тижорат сирини ташкил этувчи бошқа маълумотларни сир сақлаши лозим.

180.  Банк кенгаши аъзолари, бошқарув раиси ва банк бошқаруви аъзолари ўз ҳуқуқларини амалга оширишда ва мажбуриятларини бажаришда виждонан ва оқилона равишда банк манфаатлари юзасидан иш тутишлари лозим.


Улар ўз мажбуриятларини тегишлича бажармаганлиги, ўзларининг айбдор ҳаракатлари (ҳаракатсизликлари) туфайли банкка етказилган зарар учун, Ўзбекистон Республикасининг қонунларида жавобгарликнинг бошқа асослари белгиланмаган бўлса, банк олдида жавобгарликка тортилади.

181.  Банк ёки банкнинг жойлаштирилган оддий акцияларининг камида 1(бир) фоизига эга акциядор (акциядорлар) банкка етказилган зарарни қоплаш ҳақида банк кенгаши аъзоси, банкнинг ижро органи (бошқарув раиси), коллегиал ижро органи (бошқарув) аъзосига нисбатан даъво билан судга мурожаат этиш ҳуқуқига эгадир.

182.  Банк бошқаруви раиси Ўзбекистон Республикасининг «Акциядорлик жамиятлари ва акциядорларнинг ҳуқуқларини ҳимоя қилиш тўғрисида»ги Қонуни, Ўзбекистон Республикасининг бошқа ҳуқуқий ҳужжатлари ва мазкур Уставга мувофиқ банкда бухгалтерия ҳисобини ташкил этиш, ҳолати ва ишончлилиги учун, тегишли органларга йиллик ҳисобот ва бошқа молиявий ҳисоботларни ўз вақтида тақдим этиш, шунингдек акциядорларга, кредиторларга ва оммавий ахборот воситаларига тақдим этиладиган банк фаолиятига оид маълумотлар учун жавобгардир.

XX. Назорат ва ички назорат хизматини ташкил этиш

183.  Банкнинг молия-хўжалик фаолияти устидан назорат бир йил муддатга уч кишидан кам бўлмаган миқдорда банк акциядорлари умумий йиғилиши томонидан тайинланган банк тафтиш комиссияси томонидан амалга оширилади. Айни бир шахс банкнинг тафтиш комиссияси таркибига кетма-кет 3 (уч) мартадан ортиқ сайланиши мумкин эмас.

184.  Тафтиш комиссиясининг аъзолари бир вақтнинг ўзида банк кенгашининг аъзоси бўлишлари, айни шу банкда меҳнат шартномаси (контракт) бўйича ишлашлари мумкин эмас.

185.  Банк тафтиш комиссияси аъзолари амалдаги қонунчиликда белгиланган тартибда ўзларига юклатилган мажбуриятларни виждонан бажариш учун жавобгардир.

186.  Банк тафтиш комиссиясига юклатилган вазифаларни бажариш жараёнида банк тафтиш комиссияси банкда бирор штат лавозимини эгалламаган, шунингдек, банк кенгаши, ёки банк бошқаруви аъзоси бўлмаган шахслар орасидан экспертларни жалб қилиши мумкин. Жалб қилинган мутахассислар ҳаракати учун жавобгарлик тафтиш комиссияси раиси зиммасига юклатилади.

187.  Банк тафтиш комиссияси қонунчилик ва банк фаолиятини тартибга солувчи бошқа меъёрий ҳужжатларга банк томонидан риоя қилинишини, банк томонидан йил давомида ўтказилган ҳисоб-китоб, кредит, валюта ва бошқа операциялар, банк ички назорат тузилишини, касса ва мулклар ҳолатини текширади.

Банк тафтиш комиссиясининг фаолият тартиби банк акциядорлари умумий йиғилиши томонидан тасдиқланган «Банк тафтиш комиссияси тўғрисида»ги Низом асосида белгиланади.

Банк тафтиш комиссияси ўтказилган тафтиш тўғрисида ҳисобот, шунингдек, тасдиқлаш учун тақдим этилган бухгалтерия баланси ва фойда ҳамда зарарлар тўғрисидаги ҳисоботнинг банкдаги ҳақиқий ҳолатга мутаносиблигига оид хулоса тақдим этиб, аниқланган номутаносибликларни бартараф этиш бўйича тавсиялар беради.

188.  Банкнинг молия-хўжалик фаолиятини текшириш (тафтиш қилиш) бир йиллик ёки бошқа давр ичидаги фаолият якунлари бўйича тафтиш комиссиясининг ташаббусига биноан, акциядорлар умумий йиғилишининг, банк кенгашининг қарорига ёки банк овоз берувчи акцияларининг ҳаммаси бўлиб камида беш фоизига эгалик қилувчи акциядорнинг (акциядорларнинг) талабига биноан амалга оширилади.

Банкнинг молия-хўжалик фаолиятини текшириш якунларига кўра Банкнинг тафтиш комиссияси хулоса тузади, бу хулосада:

- Банкнинг ҳисоботларида ва бошқа молиявий ҳужжатларида кўрсатилган маълумотларнинг ишончлилигига доир баҳо;

- бухгалтерия ҳисобини юритиш ва молиявий ҳисоботни тақдим этиш тартиби бузилганлиги, шунингдек молия-хўжалик фаолияти амалга оширилаётганда қонун ҳужжатлари бузилганлиги фактлари тўғрисидаги ахборот кўрсатилиши шарт.

Тафтиш комиссияси Банкда аффилланган шахслар билан тузилган битимлар ёки йирик битимлар мавжудлиги, шунингдек, қонун ҳужжатларининг ва Банк ички ҳужжатларининг бундай битимларни тузишга доир талабларига риоя қилиниши тўғрисидаги хулосани ҳар чоракда Банк кенгашининг мажлисига олиб чиқади. Ушбу банднинг иккинчи қисмида кўрсатилган ахборотни ўз ичига олган хулоса акциядорларнинг йиллик умумий йиғилишида эшитилади.

189.  Тафтиш натижалари бўйича банк ёки унинг омонатчилари манфаатларига таҳдид юзага келганда ёки мансабдор шахслар томонидан суистеъмоллик ҳоллари аниқланганда, банк тафтиш комиссияси навбатдан ташқари акциядорларнинг умумий йиғилиши чақирилишини талаб қилиш ҳуқуқига эга.

190.  Текширишнинг ҳужжатлар билан расмийлаштирилган натижалари акциядорларнинг умумий йиғилиши ва банк кенгашида кўриб чиқиш учун, шунингдек, банкнинг ижро органига чора қўллаш учун тақдим этилади.

191.  Банк фаолияти устидан назорат Ўзбекистон Республикасининг Марказий банки томонидан амалга оширилади.

192.  Банк ички аудит хизмати банкнинг мустақил таркибий тузилмаси ҳисобланиб, бевосита банк кенгашига бўйсунади.

Банк ички аудити хизматига банк кенгаши томонидан тайинланган Ички аудит бошқармаси бошлиғи раҳбарлик қилади.

Ички аудит хизмати банкнинг ижроия органи ва филиаллари томонидан қонун ҳужжатларига ва бошқа ҳужжатларга риоя этилишини, бухгалтерия ҳисоби ва молиявий ҳисоботларда маълумотларнинг тўлиқ ҳамда тўғри акс эттирилиши таъминланишини, банк операцияларини амалга оширишнинг белгиланган қоидалари ва тартибларига риоя этилишини, активларнинг сақланишини, шунингдек банкни бошқариш юзасидан қонун ҳужжатларида белгиланган талабларга риоя этилишини текшириш ва бу борада мониторинг олиб бориш орқали банкнинг ижроия органи ва филиаллари ишини назорат қилади ҳамда баҳолайди.
193.  Ички аудит хизмати ўз фаолиятини Ўзбекистон Республикасининг амалдаги қонунчилиги, ушбу Устав, шунингдек, банк кенгаши томонидан тасдиқланган «Ички аудит хизмати тўғрисида»ги Низом асосида амалга оширади.

194.  Йиллик молиявий ҳисоботни текшириш ва тасдиқлаш учун банк ҳар йили банк ёки унинг акциядорларига мулкий манфаатлар билан боғлиқ бўлмаган (ташқи аудит), бундай текширишларни амалга ошириш учун лицензияга, шунингдек, банкларда аудиторлик текшируви ўтказиш ҳуқуқини берувчи Ўзбекистон Республикасининг Марказий банки сертификатига эга профессионал аудиторлик ташкилотини жалб этади. Аудиторлик ташкилоти акциядорларнинг умумий йиғилиши томонидан тасдиқланади. Банкнинг аудиторлик текшируви Ўзбекистон Республикаси қонунчилигига мувофиқ аудиторлик ташкилоти билан тузилган шартнома асосида амалга оширилади.

Банк ташқи аудитининг мақсади банкнинг молиявий ҳисоботи ва бошқа молиявий ахборотларининг ишончлилиги ва бухгалтерия ҳисобининг халкаро стандартлари (БХХС) Ўзбекистон Республикасининг қонунчилигига мослигига нисбатан мустақил аудиторлар фикрини объектив ифодалашдан иборат. Аудит ўтказиш жараёнида аудиторлар банк ички назорати тузилмасидаги камчиликлар ҳақида алоҳида ҳисобот тузиши лозим.

Банкнинг молия-хўжалик фаолияти текшируви якуни бўйича банк тафтиш комиссияси ва банкнинг аудиторлик ташкилоти томонидан тузилган хулосаларда қуйидаги маълумотлар акс эттирилиши лозим:

- банкнинг молиявий ҳисоботи ишончлилиги;

- банк томондан Ўзбекистон Республикаси Марказий банки томонидан ўрнатилган мажбурий нормативларнинг бажарилиши;

- банкни бошқариш сифати;

- ички назорат ва амалдаги қонунчилик ҳамда мазкур Уставда белгиланган ички назорат аҳволи ва бошқа қоидалар.

Аудиторлик хулосанинг нусхаси амалдаги қонунчиликда ўрнатилган тартибда Ўзбекистон Республикасининг Марказий банкига ҳамда Давлат солиқ идорасига тақдим этилади.
195.  Банкнинг барча ходимлари томонидан ўз хизмат мажбуриятларини бажариш чоғида қонунчилик, меъёрий ҳужжатлар талаблари, Ўзбекистон Республикасининг Марказий банки кўрсатмалари, бошқа тартибга солувчи талаблар, шунингдек, фаолият стандартлари ва касбий этика меъёрлари, банк сиёсатини белгиловчи ва фаолиятини тартибга солувчи ички ҳужжатларга риоя қилиниши устидан назоратни банк тузилмали бўлинмаси ҳисобланган банк ички назорат хизмати амалга оширади.

Ички назорат хизмати банк Устави ва банк кенгаши томонидан тасдиқланган ички назоратни ташкил этиш тўғрисидаги низом асосида фаолият юритади.

Ички назорат хизмати банк кенгаши қарорига кўра ташкил этилади. Банк, жумладан унинг филиалларининг ички назорат тизими тузилмаси банк кенгаши қарори билан тасдиқланади ва Марказий банк талабларига мос равишда қайта кўриб чиқилиши лозим. Ички назорат хизмати раҳбари ва ходимлари банк бошқаруви раиси буйруғига кўра лавозимга тайинланади ва лавозимидан озод этилади.

196.  Ички назорат хизмати ва унинг ходимлари қуйидаги ҳуқуқларга эга:

- ички назоратни амалга ошириш мақсадида банк раҳбарлари ва бўлинмалар ходимларидан зарурий бошқарув ва бухгалтерлик ҳужжатларини талаб қилиш;

- ички назоратни амалга ошириш мақсадида олинган ҳужжатлардан нусха олиш, банкнинг локал ҳисоблаш тармоклари ва автоном компьютер тизимларидаги электрон маълумотлар базасида сакланаётган файллар ва бошқа ёзувлардан нусха олиш;

- ички назорат вазифаларини бажариш мақсадида банкнинг бошқа бўлинмалари мутахассисларидан маълумотларни талаб қилиш ва улардан ёрдам олиш;

- банк бўлинмалари, шунингдек, банк бошқаруви раисининг ёзма рухсати билан ҳужжатлар (архив), нақд пуллар ва бойликлар (пул омбори), маълумотларни компьютерда қайта ишлаш ва магнитли ташувчиларда маълумотларни сақлаш учун фойдаланиладиган биноларга кириш;

- банк бошқарув раисига мижозлар билан операциялар, жумладан мижоз ҳақида мавжуд ахборотларни текшириш ёки қўшимча ахборот олиш бўйича ёки қонунчиликка биноан операцияларга нисбатан бўлажак ҳаракатлар бўйича таклифлар киритиш;

- банк ходимлари томонидан амалга оширилаётган ҳаракат ва операцияларнинг Ўзбекистон Республикасининг Марказий банки, банк томонидан олиб борилаётган сиёсатни, қарор қабул қилиш ва уни амалга ошириш жараёнини, ҳисоб ва ҳисобот ташкил қилинишини, жумладан қабул қилинаётган қарорлар, ўтказилаётган операциялар (тузилаётган битимлар), молиявий ҳолат натижалари ва банк фаолияти таваккалчиликларини белгиловчи банкнинг ички меъёрий ҳужжатлари талабларига мослигини аниқлаш;

- банк кенгаши томонидан тасдиқланган ички назорат қоидалари ва бошқа банк ҳужжатларига мос равишда бошқа ҳаракатларни амалга ошириш.

197.  Ички назорат хизмати ва унинг ходимлари мажбуриятлари қуйидагилардан иборат:

- банк ички назорат қоидалари ва бошқа ички ҳужжатларда баён қилинган вазифаларни бажариш ва мақсадларга эришиш учун ўз ваколатлари доирасида зарур чораларни қўллаш;

- банкнинг тегишли бўлинмаларидан олинган ҳужжатларнинг сақланиши ва қайтарилишини таъминлаш;

- ўз вазифаларини амалга оширишда олинган ахборотларни сир тутиш;

- банк бўлинмалари ва алоҳида ходимлар фаолиятини мунтазам текшириш йўли билан уларнинг ҳаракатлари қонунчилик, меъёрий ҳужжатлар ва касбий фаолият стандартлари, банк сиёсатини белгиловчи ва фаолиятини тартибга солувчи ички ҳужжатлар, лавозим йўриқномалари талабларига мослигининг доимий назоратини ташкил этиш;

- банк ходимлари томонидан қабул қилинган қарор бўйича ўрнатилган тартиб, функциялар ва ваколатларга риоя қилиниши устидан мунтазам назоратни таъминлаш;

- аниқланган қоида бузилишларини бартараф этиш бўйича тавсия ва кўрсатмалар ишлаб чиқиш. Қоида бузилишларини бартараф этиш бўйича тавсия ва кўрсатмаларни бажарилиши устидан назоратни амалга ошириш;

- текширишнинг ҳар бир далилининг тўлиқ ҳужжатлаштирилишини таъминлаш ва текшириш жараёнида ўрганилган барча масалаларни акс эттирувчи текшириш натижалари, аниқланган камчилик ва бузилишлар, уларни бартараф этиш бўйича тавсиялар, шунингдек, қоидабузарларга нисбатан маъмурий чоралар ёки бошқа таъсир усулларини қўллаш бўйича хулосаларни расмийлаштириш;

- қоида бузишларни бартараф этиш, шунингдек, банк ходимлари фаолиятини таҳлил қилиш мақсадида банк ижро органи ва банкнинг тегишли бўлинмалари раҳбарларига текшириш якунлари бўйича хулосаларни тақдим этиш;

Банк ижро органларига қуйидагилар бўйича ўз вақтида ахборот етказиш:

- қайта аниқланган барча таваккалчиликлар;

- ходимлар томонидан қонунчилик, меъёрий ҳужжатлар, ички йўриқномаларни бузиш бўйича аниқланган барча ҳолатлар ҳақида;

- текширилаётган банк бўлинмалари раҳбарлари томонидан йўл қўйилган қоида бузишларни бартараф этиш бўйича қўлланилган чоралар ва уларнинг натижалари ҳақида;

- ички назорат тизими юритилиши билан боғлик банк томонидан ўрнатилган тартибнинг аниқланган барча бузиш ҳолатлари ҳақида;

- банк кенгаши томонидан тасдиқланган ички назорат қоидалари ва банкнинг бошқа ички ҳужжатларига мувофиқ бошқа мажбуриятларни бажариш.

198.  Банк бошқаруви раиси жиноий йўллар билан олинган даромадларни қонунийлаштириш, Ўзбекистон Республикаси банк тизими барқарорлигини таъминлаш, уни жиноий капиталлар киришидан ҳимоялашнинг олдини олиш мақсадида масъул ходим тайинлайди. У махсус лавозимга эга бўлиб, жиноий фаолиятдан олинган даромадларни легаллаштиришга ва терроризмни молиялаштиришга қарши курашиш мақсадида ички назорат қоидаларини, уни амалга ошириш дастурини, шунингдек, кўрсатилган мақсадларда бошқа ички ташкилий чоралар ишлаб чиқиш ва амалга ошириш учун масъул шахс ҳисобланади.

Масъул ходим, жиноий фаолиятдан олинган даромадларни легаллаштиришга ва терроризмни молиялаштиришга қарши курашиш мақсадида ички назорат қоидалари амалга оширилишини, жиноий йўллар билан олинган даромадларни легаллаштиришга қарши курашиш бўйича ваколатли органга амалдаги қонунчиликка мувофиқ равишда маълумотлар тақдим этилишини ташкил қилади.

XXI. Банкнинг миноритар акциядорлари қўмитаси
199.  Банк миноритар акциядорларининг ҳуқуқлари ва қонуний манфаатларини ҳимоя қилиш уларнинг орасидан ташкил этилган миноритар акциядорларнинг кўмитаси томонидан амалга оширилади.
200.  Миноритар акциядорлар кўмитасининг таркибига номзодлар бўйича таклифлар банкка банк кенгашига номзодлар бўйича таклифлар киритиш учун назарда тутилган тартибда ва муддатларда киритилади.

Миноритар акциядорлар қўмитасининг аъзоларини сайлашда акциядорларнинг умумий йиғилишида ҳозир бўлган ва банк кенгашига номзодлар кўрсатмаган ёхуд акциядорларнинг ўтказилаётган умумий йиғилишида банк кенгашига номзодлари сайланмаган акциядорлар иштирок этади.
Миноритар акциядорлар қўмитасининг таркибига бошқарув раиси ва аъзолари, шунингдек банк кенгашига ва тафтиш комиссиясига (тафтишчиси этиб) сайланган шахслар кириши мумкин эмас.

201.  Миноритар акциядорлар қўмитасининг ваколатига қуйидагилар киради:

- акциядорларнинг умумий йиғилиши ёки банк кенгаши кўриб чиқиши учун киритилаётган йирик битимлар ва аффилланган шахслар билан битимлар тузишга оид масалалар бўйича таклифлар тайёрлашда иштирок этиш;

- миноритар акциядорларнинг ўз ҳуқуқлари ва қонуний манфаатларини ҳимоя қилиш билан боғлик мурожаатларини кўриб чиқиш;

- қимматли қоғозлар бозорини тартибга солиш бўйича ваколатли давлат органига миноритар акциядорларнинг ҳуқуқлари ва қонуний манфаатларини ҳимоя қилиш тўғрисида мурожаатлар киритиш;

- қонун ҳужжатларига ва банк Уставига мувофиқ бошқа масалаларни кўриб чиқиш.

202.  Миноритар акциядорлар қўмитасининг қарорлари оддий кўпчилик овоз билан қабул қилинади. Миноритар акциядорлар қўмитасининг мажлислари унинг миқдор таркибига сайланган шахсларнинг камида тўртдан уч қисми ҳозир бўлганда ваколатлидир.

203.  Миноритар акциядорлар қўмитаси аъзоларининг сони уч кишидан иборат.

204.  Миноритар акциядорларнинг қўмитаси қабул қилинган қарорлар тўғрисида ҳар йили акциядорларнинг умумий йиғилишида ҳисобот беради.

205.  Миноритар акциядорлар қўмитасининг раиси ушбу қўмита таркибидан миноритар акциядорлар қўмитасининг аъзолари томонидан кўпчилик овоз билан сайланади.

206.  Миноритар акциядорлар қўмитасининг раиси миноритар акциядорлар қўмитасининг ваколат доирасига киритилган барча масалалар бўйича банкнинг ҳужжатларидан фойдаланиш ҳуқуқига эга.

207.  Миноритар акциядорлар қўмитаси банкнинг хўжалик фаолиятига аралашишга ҳақли эмас.

208.  Миноритар акциядорлар қўмитасининг фаолиятига банк кенгашининг ёки бошқарувининг аралашувига йўл қўйилмайди.

XXII. Банкнинг қайта ташкил этилиши ва тугатилиши
209.  Ўзбекистон Республикасининг Марказий банки билан келишилган ҳолда акциядорларнинг умумий йиғилиши қарорига кўра банк қайта ташкил этилиши мумкин.

Банк акциядорларнинг умумий йиғилиши ёки Ўзбекистон Республикасининг амалдаги қонунчилигига мувофиқ суд қарори билан тугатилиши мумкин.

Банкнинг қайта ташкил этилиши қўшилиш, ажралиб чиқиш, бўлиниш, бирикиш ва қайта тузилиш шаклида амалга оширилиши мумкин.

210.  Банкнинг қайта ташкил этилиши банкка тегишли ҳуқуқ ва мажбуриятларнинг унинг қонуний меросхўрларига ўтишига олиб келади.

Банк қайта ташкил этилган ҳолда банкларни рўйхатга олиш давлат китобига зарур ўзгартиришлар киритилади.

Банкларни қайта ташкил этиш йўли билан вужудга келган юридик шахсларнинг давлат рўйхатидан ўтиши Ўзбекистон Республикасининг амалдаги қонунчилигига биноан амалга оширилади.

211.  Банкнинг қайта ташкил этилиши Ўзбекистон Республикасининг амалдаги қонунчилигида назарда тутилган тартибда амалга оширилади.

212.  Банкнинг тугатилиши бошқа юридик ва жисмоний шахсларга қонуний меросхўрлик тартибида ҳуқуқ ва мажбуриятларнинг ўтишисиз банк фаолияти тўхтатилишига сабаб бўлади.

Банкнинг тугатилиши Ўзбекистон Республикасининг «Фуқаролик кодекси», «Акциядорлик жамиятлари ва акциядорларнинг ҳуқуқларини ҳимоя қилиш тўғрисида»ги, «Банклар ва банк фаолияти тўғрисида»ги Қонунлари, шунингдек, Ўзбекистон Республикаси Марказий банкининг меъёрий ҳужжатларида белгиланган тартиб, муддат ва талабларга риоя қилинган ҳолда амалга оширилади.

213.  Банкнинг тугатилишига қуйидагилар асос ҳисобланади:

- Марказий банк лицензияни чақириб олганда;

- Акциядорларнинг умумий йиғилишининг қарорига кўра;

- Банкрот деб эълон қилинганда.

214. Банкни тугатиш ҳақида қарор қабул қилган акциядорларнинг умумий йиғилиши Марказий банк билан келишилган ҳолда тугатиш комиссиясини тайинлайди ва тугатиш тартиби ва муддатини белгилайди.

Тугатиш комиссияси:

- оммавий ахборот воситаларида банк фаолияти тўхтатилганлиги, унинг кредиторлари томонидан талабларни эълон қилиш тартиби ва муддати ҳақида эълон қилади (ушбу муддат банкнинг тугатилиши тўғрисидаги хабар эълон қилинган кундан бошлаб икки ойдан кам бўлмаслиги лозим);

- кредиторларни аниқлаш ва дебиторлик қарзларни ундириш учун чора-тадбирлар қўллайди, шунингдек, кредиторларни банкнинг тугатилиши ҳақида ёзма шаклда хабардор қилади.

Кредиторлар томонидан даъво эълон қилиш учун белгиланган муддат якунланиши билан тугатиш комиссияси оралиқ тугатиш балансини аниқлайди, унда тугатилаётган банк мулки таркиби, кредиторлар томонидан эълон қилинган талаблар рўйхати, шунингдек, уларни кўриб чиқиш натижалари ҳақида маълумотлар келтирилади. Оралиқ тугатиш баланси Марказий банк билан келишилган ҳолда акциядорларнинг умумий йиғилиши томонидан тасдиқланади.

Агар банкда мавжуд пул маблағлари кредиторлар талабларини қондириш учун етарли бўлмаса, тугатиш комиссияси суд қарорини бажариш учун белгиланган тартибда оммавий савдода банкнинг бошқа мулкини сотишни амалга оширади.

Ўзбекистон Республикасининг амалдаги қонунчилигида ўрнатилган навбат тартибида оралиқ тугатиш балансига мувофиқ равишда тугатиш комиссияси томонидан тугатилаётган банкнинг кредиторларига пул суммаларини тўлаш амалга оширилади.

Кредиторлар билан ҳисоблашиш якунлангач, тугатиш комиссияси Марказий банк билан келишилган ҳолда акциядорларнинг умумий йиғилиши томонидан тасдиқланадиган тугатиш балансини тузади.

Кредиторлар билан ҳисоблашиш якунлангач қолган тугатилаётган банкнинг мулки тугатиш комиссияси томонидан ўрнатилган тартибда акциядорлар ўртасида тақсимланади.
Биринчи навбатда қуйидаги акциядорлардан сотиб олиниши керак бўлган акциялар бўйича тўловлар амалга оширилади:

- агар йирик битимни маъқуллаш тўғрисидаги масала бўйича банк кенгашининг якдиллиги бўлмаса ва банк кенгаши қарорига кўра йирик битим бўйича масала акциядорларнинг умумий йиғилишига хавола этилган бўлса, акциядорларнинг умумий йиғилишида қатнашган овоз берувчи акцияларига эга акциядорларнинг кўпчилик овози билан акциядорларнинг умумий йиғилишида банкни қайта тузиш  тўғрисидаги қарорга ёки йирик битимни маъқуллашга қарши овоз берган акциядорлар ёки бу масалалар бўйича овоз беришда қатнашмаган акциядорлардан;

- банк уставига ўзларининг ҳуқуқларини чекловчи ўзгариш ва қўшимчалар киритиш ва банк Уставини янги таҳрирда тасдиқлашга оид масалалар бўйича қарши овоз берган ёки қатнашмаган акциядорлардан;

Иккинчи навбатда имтиёзли акциялар бўйича ҳисобланган, лекин тўланмаган дивидендлар ва банк Уставида белгиланган имтиёзли акциялар бўйича тугатиш қиймати бўйича тўловлар амалга оширилади;

Учинчи навбатда оддий акцияларга эга акциядорлар ўртасида тугатилаётган банк мулкини тақсимлаш амалга оширилади.

Мулк тақсимоти ҳар бир навбатда олдинги навбат тўлиқ тақсимлангач, амалга оширилади.

Банк уставида белгиланган муайян турдаги имтиёзли акцияларнинг тугатиш қиймати бўйича тўловлар олдинги навбатдаги банк Уставида белгиланган имтиёзли акцияларнинг тугатиш қиймати бўйича тўловлар бажарилгач амалга оширилади.

Агар бир турдаги имтиёзли акцияларга эга акциядорларнинг барчасига ҳисобланган, лекин тўланмаган дивидендлар ва банк Уставида белгиланган бир турдаги имтиёзли акцияларнинг тугатиш қиймати бўйича тўловлар учун банкда мавжуд мулк етарли бўлмаса, бу турдаги имтиёзли акцияларга эга акциядорлар ўртасида уларга тегишли ушбу турдаги акциялар миқдорига мутаносиб равишда мулк тақсимоти амалга оширилади.

215.  Банк ўз фаолиятини тугатганлиги ҳақида банкларни рўйхатга олиш Давлат китобига ёзувлар киритилгандан сўнг банк тугатилиши якунланган, банк эса ўз фаолиятини тўхтатган ҳисобланади.

Банк фаолияти тўхтатилганлиги ҳақида эълон матбуотда чоп этилади.

XXIII. Банк Уставига ўзгартириш ва қўшимчалар киритиш
216.  Банк Уставига ўзгартириш ва қўшимчалар киритиш ёки янги таҳрирдаги банк Уставини тасдиқлаш Ўзбекистон Республикасининг амалдаги қонунчилигида назарда тутилган тартибда ва унга биноан қабул қилинган Устав асосида амалга оширилади.

217.  Банк Уставидаги ўзгартириш ва қўшимчалар ёки янги таҳрирдаги банк Устави Ўзбекистон Республикаси Марказий банки томонидан рўйхатга олинади ва улар давлат рўйхатидан ўтган вақтдан бошлаб учинчи шахслар учун кучга кирган ҳисобланади.

Мазкур уставда тартибга солинмаган масалалар Ўзбекистон Республикасининг амалдаги қонунчилиги талабларига мувофиқ кўриб чиқилади.

       «Мадад Инвест Банк» ХАТБ
            Кенгаши раиси:





М.Ш.Йўлдашев



